
ДАР ЊАРИРИ ЗЕБОЇ

Љањондори азал ба Сурайё љамоли љамиле њадя кар-
дааст, ки чашмњоро фатњ мекунад. Аммо ин зебої ба зебо-
ии дигарон намемонад, баски ин малоњат аз чашму абрў 
оѓоз намешавад, зодгоњи ин њусни барозида дарунтари 
дилу дарунтари љон аст. 

Дили Сурайё бисёр мусаффост, мусаффотар аз субњ, 
мубарротар аз орзуњои наљиби духтари навсабз, њарир-
тар аз бирешими тобони љўйборони Ватан, ки чашмоба-
чашми офтоб пеш мераванд. Вусъати ин дили мунирро 
фаќат як султон забт кардааст: Муњаббат! Муњаббат дар 
ин ќаламрави зебої ба њадде салтанат дорад, ки тамоми 
мафоњими дигарро иљозаи вуруд намедињад: ѓашу ѓубор-
ро, риёву макрро, кинаву душманиву амсоли ин лашкари 
тираи Ањриманро.

Андешаву пиндору тахайюлу тасаввуру зењну нигоњу 
тамомии њастии Сурайё борвар аз њамин муњаббати бу-
зург аст: муњаббати ёру диёр, модару падар, хурду бузурги 
офоќ, абру борону офтоб, муњаббати Инсон! Дар оина-
хонаи шеъри Сурайё мебинем, ки ќањрамони ѓиноии ў бо 
шиканљањои азими ќисмат рў ба рў омадааст, бо теѓи ќа-
лам ба љанги пучиву бемаърифативу бемуњаббатињо бар-
хостааст, рањ ба рањ сад њазор шикастро дидаву сад њазор 
нусратро дуруд гуфтааст, ќадам ба ќадам бо љодаи камол 
пеш рафтааст, њарф ба њарф дили худро чун ѓунчаи мастур 
ифшо намудааст.

Бо ин њама њарбу набарду мадду љазру шебу фарози 

нињониву равонї ќањрамони Сурайё маъсумияти тифло-
наи худро њифз кардааст. Дар ин сафинаи асрор мо бонуи  
афиферо мебинем, ки дили кўчакаш ба танњої бори нўњ 
гардунро мекашад, дилаки шабнамияш, ки бархостгоњи 
офтобњост:

Ањсант бар дили мо, к-андар тањољуми дард,
Сад бор мурду аммо омўхт зистанро.

Сурайё мехоњад дар рўзи милоди модар ба ў љавонї 
њадя барад, дар марњалаи камол њам духтари ноздонаи па-
дар бошад, танини зангўлањои мактабро чун муждаи рафоњи 
Ватан шодоб гўяд, шиквањоро гусел намояду шукрњоро ис-
тиќбол гирад, дари дилро њамеша боз намояд ба маќдами 
ишќ, зебої, имон. Ў дар њама анвои сухан- дар ќолаби шеъ-
ри сапеду ѓазалу чањорпора ќаламсозї кардааст. 

Чун худаш муњаќќиќи сухан аст, бо њуруф бисёр бо 
назокати латиф муносибат мекунад, бидуни ишорати мо 
худаш пай мебарад, ки дар кадом мисраъњо таќсир раф-
тааст, кадом андеша камрабт асту кадом вожа вероиш ме-
хоњад, кадом сухан комил нест. 

Ба идроки њамин масъулият ва маъмурияти бузург 
дар баробари сухан Сурайёи мо ба арсаи худофаринї ома-
дааст. Чакомањои афифи ў чун гули бањман дили сармоза-
даро башорати маќдами бањор медињад:

Дар фазои шеъри ман гар ёди ту пар мезанад,
Мурѓи илњом шудї, њар вожаро пар сохтї.
Пас Сурайё то сурайё шукр мегўяд, ки ту
Ишќи покатро ѓазал кардиву дафтар сохтї.

Умедворем, ки Сурайёи азиз, ин гулбонуи ќаламрави 
сабоњат бо тўшаи азими рўњонї боз ба дилњои мо сафар меку-
над ва бар њофизаи фаромўшпазири мо дигарбора мафоњими 
шарифро боз мехонад: Ишќро, бањорро, мењрубониро…

САДОЌАТ БА БОВАР

Ватан
Хандаи беѓаму ѓаши тифлон аст
огандаи бозї.
Наѓмаи наврасест, ки медавад
аз паси бодбарак, бехаёли фардо
ва лањзашуморињои Маљнуни дењ, дар сари девор,
ки чашмак мезанад духтари њамсояи моро.
Ватан
дасти дуои модарам, 
салобати падар
ва мењрубонињои лабрези падарбузургам.
Ватан 
сўзанест, ки бибиям гул медўзад ёди љавонињои худро
ва њашамати Роѓун дар дили кўњ.
Ватан
њамин хок,
њамин об,
њамин замин,
њамин само!
Ватан, яъне њама чи
яъне ман, яъне ту
ва боз 
(шояд муќаддамтар аз њама)
Ватан
Чашмони бехоби Рустами замон аст дар марз,
ки посбонї мекунад хоби бароњати моро

ва бовар дорад.
Ватан, яъне
љунбиши гањвора дар набзи зиндагї
ва садои сулњ дар танини зангўлаи мактаб.
Ва резиши хуршед 
аз шар-шари осмон!
Ватан, яъне
осоиш дар ин марзу бум!
Мутмаин аст,
Ватан имон аст, виљдон аст...
ва садоќаташ ба ин бовар
ба андозаест, ки сарњад надорад!

ТАНДИСИ МЕЊРУБОНЇ

Эй падар, омўзгори хуби ман!
Он ќадар шарму њаёву иффатам омўхтї
                       ки  наметонам бигўям рў ба рўят:
Дўст медорам туро!!!

Чун туї тандиси ишќу мењрубониву сахо
Чун туї дарёдилу дарёназар
Мезанам худро ба амвољи њузурат, эй падар…
Об мегардам дар оѓушат чу зар
Шарм медорам…
                       чї сон гўям
Дўст медорам туро!!!

Эй дарахти соягустар!
То ту њастї бар сари ман соябон
Дар вуљудам њељ тарсе нест!
Зинда бошї шавкату шонам, нигар!!!
Аз шеър мељўям мадад
То бигўям
                њар замон
                              такрор бар такрор:
Дўст медорам туро!!!



– 9 –

Даст ба дасти орзу

ФАРИШТААМ
Модарам 
Дар шаби Барот 
Намози шукрона мехонад,
Худоро сано мегўяд.
Ва моро дуо…
Ман 
Рўи љогањи гарм 
Шонањояшро
Ки аз ѓами зиндагї хамидааст
Менигарам.
Чї муќаддас аст
Ин пайкаре, ки
дили бузургро дар хеш
Нуњуфтааст.
Рўи љонамозаш  нур меборад.
Ва ў саљда меорад.
Туро,
Худои ман!
Медонам 
ба њангоми дуо
чизе барои хеш намехоњад...
Худоё!
Дасти илтиљоро, ки дар баробари модар сўи ту 
Мекушоям
Мустаљоб кун.
Дар паноњат нигањ дор
Фариштаи хонадонамро
Модарамро…

ИМШАБ

Борон мешорад рўи шишањои хона
Њасад мебарам абрро, ки метавонад
Fамашро биборад бебањона.
Имшаб
На ситора њаст, на мањтоб
Ва на як бањона, ки дар осмони буданаш
Набуданатро биборам!
Дар ойинаи роёна
Бо алоќањои гунг
Нафаре паём мефиристад
- Салом
Аммо, эй ошно ва ё ноошно
Маро бубахш, ки
Имшаб њеч саломеро
Алайк наметавонам гуфт
Ва радди пои шодиро
То шањри умед нахоњам бурд.

Дубора танњої ба оѓўш мекашад маро
Ба сардии ин оѓўш
Ба ранг-ранги пироњани дардаш
Ва ба вањими нигоњи пурсукуташ
Ба ин садоќати буданаш нафрат дорам.
Ва
Дубора сари зонуи ман
Дар интизори субњ

«Мўњри гули мино»-и Фарзона лањзашумори шаб буд
Ва пушти сањфа мехонам:
«Барои њар касе ки шокиру тавоност
Зиндагонї зебост!»*

Ман, ки шукр мегўям
Ва андар нотавонињоям
Дар ин пањнои бепањно зи зебої асар мељўям
Бибояд
Худ аз худам бирўям!!!

* мисраъњо аз Фарзона

АКСИ FАМ

Гоњо даруни ойинаи утоќи хобам
Сўи ман акси зане, ки чашмонаш лабрези ѓам аст,
Хира мешавад,
Гарчи мехоњам дар коѓази лабонаш тарњи 

табассум бикашам,
аммо намешавад.

Мушкил дар ойина аст
Ва шояд лабони зан ва ё њамон  чашмон?!
Намедонам...
Ростї аз оѓоз
Дар дарси суратгарї бањои ман панљ набуд
Ойинаро гуфтам:
Њалли мушкил бояд.
Хандид,
         сипас гиристу гуфт:
Ба ту дилам месўзад!!



– 13 –

Даст ба дасти орзу

ДАР ИН ШАБЊО….

Дар ин шабњо,
агарчи хонаи сангини ман сард аст
Хаёли рўи хуршедат бубахшад бар танам гармї
Дар ин шабњо, ки њатто ахтарон аз сардї меларзанд
Ягона боварам њастї.
… Барои будани фардои фардоям
Аё, эй ишќ, армонам
«Агарчи сахт мелангад ду пои ишќ»
Зи дасти ќисмат аст
маљрўњ дастонаш,
Вафодориву меої ба сўи ман
Аё эй ишќ, армонам.
Дар ин шабњо,
агарчи хонаи сангини ман сард аст
Умедат
ошёнам гарм месозад
ва њатто ќуфл бар дар интизор аст омадатро
Ту меої…
Агарчи  боз медорад туро полиси навмедї
Агарчи мефиребанд ашку андўњам
Агарчї сахт њайронї
ки чун ойї, куљо ойиву кай ойї?!
Аё эй ишќ, армонам
Ту меої…
Ва танњої дигар аз рашк мемирад!!!
Ту мемонї…
 Ва мо дар базми ин шодї.

ГУЛИ ИХЛОС
 

Дар миёни ин њама анбўњи дард,
ки сияњрангаш

Сурхии рухсори маро медуздад,
Метарсам
Аз дањшати бемењрии бахт,
Ки пушт ба ман аз бари ман мегузарад.
Дар миёни ин њама лањзашуморињо
Имрўзу фардову паси фардоњо
Сахт метарсам
аз ин њарфи «биё»
Аз чунин сояи навмедию яъс
Аз њама чуну чаро
Ва зи хомўшии садои ту
пушти хати алоќањо
Дар миёни ин њама овоз, ки гунг аст
Ман садои пои набуданатро мешунавам.
Вале
Бо ин њама, ман
аз барои дард
ва барои бахт
ва ба хомўшии садои ту
Бо шукр…
Гули ихлос хоњам бурд!!!

БИЁ, ТО ДУБОРА НАФАС КАШАМ ТУРО
 

Ман нагўям, ки ту љони маниву
ишќат дар шарёни ман љорист
Ман нагўям биё, то дубора нафас кашам туро
На … на, нагўям,
Љои ту канори танњоиям боист
Ва зиндагиамро
Сабзрангии як нигоњи кавкабиат кофист
Интизор надошта бош, ки бигўям
Туро ёд кардам.
Дурўѓ аст!
Ту дар ёди манї њардам
ва
хешро ба дасти ишќи ту супурдам
Бехабариву њанўз
Рўи девори хонаам
Ќобе интизори акси туву холист!!!

ЧЇ ГЎЯМ?
 

Пушти панљарањо мањтоб механдад ба рўям
Ман чї гўям?
		  Доѓи танњоиро
				    Ки хаёлам
Ба пироњани набуданат чакидааст,
Магар бо ашки хушкида шўям?
Аз чї гўям?
Аз гулдони холї?
Ки њанўз њам гули умедро интизор аст.
Ё аз њамон оинаи утоќи хоб,
Ки метарсам нигоњ кунам?…
Роњ … 
Роње, ки њанўз васли пои ту надидааст…
Бод...
Боде, ки ошиќи нињолаки бари хонаам аст.
Себи бўятро
		  дар сабади бањорї начидаву
				    бар машом њадя надодааст…
Аз чї гўям?
Аз шабу субњу боз шаб?!
Ё аз субњу шабу боз субњ,
ки љилварези ёди туст дар зењни ман?
Ман чї гўям?
Шояд….
…Бояд чизе нагўям!!!

РАНГИ ЗИНДАГЇ

Зиндагиро ранги дигар мехоњам.
Ман донам,
Он оина нест, ки гўям.
-Чиркин шудааст, бояд шўям!
Тоблуи шикаста њам нест,
			  ки гираму партоям.
Гиряи тифлакам на, ки бо себќанде
			  кунље равад, ором гирад.
Зиндагиро ранги дигар мехоњам,
Бедурўѓу фитнаву шар мехоњам,
Лек, надонам.
Ба ќавли Сўњроб
«Љури дигар чун бояд»
Равам
		 аз хандаи хуршеди сањар омўзам?
Ё аз покии љонамози модари дилсўзам
Аљаб нест
		 агар падарам медонад.
Шояд, ў гўяд:
- Духтарам, инро Худо медонад…
Ростї, Худо медонад...
		 ...Зиндагиро ранги дигар мехоњам.

ЯК ЛАЊЗА…
 

Рафтанат
Омада пушти дар
Таќ-таќ мезанад,
		  бояд равї.
Танњої аз оина
Иљозат мепурсад, ки дарояд...
Чора надорам.
Равзанаро бояд боз кунам ба оѓўши андўњ
Чора надорї,
		  бояд равї…
Рафтанат интизор,
Танњої беќарор.
Аммо
Як  лањза…
Оѓўши лабрези ишќро кушо
Бо мењрубонї бипўшон маро.
То дубора
		  рафтану
			   дарду
				    бетуї
Бинанд….
Дўст медорї маро!!!
Дўст медорам туро!!!

ДЎСТ МЕДОРАМ

Дўст медорам,
Ваќте чашмњоятро мебандї
Ва дар оѓўши ишќи ман
Ба рўи њама ѓамњои дунё механдї.
Дўст медорам,
Ваќте эњсоси наљиби дўстдоштанатро
Дар дарун ба даруни хоњишат
Пинњон мекунї
Ва дар вусъати тафаккури лоилољиат
Вожа месўзад
Мегўї:
«Бояд равам»!
Дўст медорам,
Ваќте
	 аз резиши обшорон
		  аз нам-нами борон
			   аз хандаи гули бањорон
			        мављи нигоњамро мељўї
			           ва дар ин баробар мегўї
«На-на...
ёдат накардаам».
Дўст медорам дурўѓатро!
Њолиё
Бо ин њама фосилањо
Рафтанњо 
		  то ба нокуљоњо

			   ёди ман дар туст
				    ёди ту бо ман.
Дўст медорам
		  Аммо…
Бояд нимаљони дардро
		  бо дасти дурият ламс кунам
			   бо интизории ширин
				    марњаме бандам
Охирин нафаси умедро,
бо нињояти сабр сабз кунам,
Зеро
Садои «Аллоњу Акбар»-и азон
Резиши хуршед аз шар-шари осмон
Намози шукронаи шабнам
			   рўи љонамози гул
Даъват мекунанд.
Бояд зиндагї кунам!

ЊАДЯИ НАВРЎЗЇ

Њамчу њадяи наврўзї бурдан мехоњам
Ишќро
Аммо намедонам
Аз куљо то куљо?...
Бўи бањор  печида аст
Афлокро
Ва пирамарди зимистон
Тафаккур мекунад
Рўзи нав мерасад офоќро
Фурсати рафтан аст
Меравад доманкашон…
Арўси гули бодом
Ва ханда мезанад
Бањорро
Њамчу њадяи наврўзї эњдо кардан мехоњам
Интизории интизорро
Аммо…
Аз кї ба кї?!...
Парандаи ќосидак расида,
Ку-ку мекунад
Наврўз паси дар аст,
Зуд бояд буд.
Њадяи наврўзї бояд бурд
Модари дар хумори мусофирбачааш
Синачокро

Як ятими хастаи бебокро
Марди рањгумкардаи ѓамнокро,
Хоњари муштипари покро
Њадяи наврўзї бояд бурд.
Дар шакли як сабад
		  ишќу
			   умеду
				    орзу
Ва як оѓўш мењрубонї
Ки пайкест аз
		  њастии Фардоро…
…Эй дўст!
Биё, бовар бикун!
Муъљизаи њадяи наврўзии бањорро!!!

АЗ ТАНЊОЇ ТО БА ТУ

Замонањои бе ту будан гузашт,
Фасонањои  бо ту будан куљост?!
Имшаб фосила мерезад,
Аз танњої то ба ту
Ва аз ту то ба танњої.
Ин холигоњро, ки фурсати буданаш
Дар назарњо асрњои аср зиндагї дорад,
Чї сон пушти сар кунам?
Охирин лањзаи набуданатро, ки намеравад аз барам
Чї гуна берун зи дар кунам?!
Шаби сиёњро ба чї умед сањар кунам?!
Бигў, кай ишќро аз омаданат хабар кунам?!
Бигў!
Кай?...

ЌИБЛАИ ИН ШАЊР КУЉОСТ?

Рањгумзадаи шањри ѓамам
Шањриёр куљост?
то шикояташ барам,
Ки шабаш њеч ситорае надорад.
Ва мањтобаш пушти абр нишаставу
Рањи шодиро то хиёбони нур рўшан намекунад.
Њама рўзаш боронист.
Ва њеч фурўшгоњаш
Як чатри шодї надорад,
ки аз нам - нами андўњ рањо шавам.
Умедро навмедињо зиндон кардаанд.
Ва пои табассуми нигоњро занљир бастаанд.
Ман дар ин шањре, ки
шумори телефони шодиро раќам задан мамнўъст
ва муштарии бовари фардо машѓул аст,
Аз рањгузаре мепурсам:
Ќиблаи ин шањр куљост?
Китф ба њам мекашаду мегузарад.
Ман аз ин шањр, ки  саросар сард аст.
Бо зикри Худо
		  дасти рањо мељўям.
Оё нафаре њаст, ки
		  ояду гўяд:
-«Шањри шодї
		  пушти њамин панљарањост».
Ман дар он шањр
Намози шукр ќазо карда будам!!!

АНДЎЊ 

Ваќте
Андўњ вуљуди маро чун чўби дарахти хушк 

аз дарун мехўрд
Ва хазони ашк барг-барг дањшати ѓамамро меларзонд
Ва ноумедињо решаамро теша мезад,
Дард шодињоро њезуми тар буд.
Ва ман дудкунон месўхтам
Эй мояи саодат!
Аз ту меандешидам
Мабодо гарди хокистарам ба мижжагони ту нишинад…

ВАЊИМТАР АЗ ФОСИЛА

Дубора мерасад њамон фурсати  вањим,
                                            ки фосилаи буданаш 
Ба андозаи тиќ -тиќи сонияњост.
Дањшати сукуташ 
Њамсони хамўшии љисми падарбузургам,
                  ки рўи синањо-ш мегиристаму намешунид.
Эй дўст! 
Бубин 
Танњої чї ќадар бадмењр аст!
Вале ман ба ин бадмењрї муњаббат дорам,
Зеро 
Њамеша модарбузургам, ки солњост  рафтааст  
Ва аз хоки ў сабзањо дамида
Мегуфт: «Духтарам!
	  душманонатро бо шакар  куш…
 		  бо шакар, ки шарангаш  
			   вањимтар аз фосила аст!»

САЛОМ, ЭЙ ШАБ!
Имшаб осмон ситора надорад
Ва хонаи мо чароѓ
Ва дубора хобњо суроѓи чашмњо намеоянд,
Пушти панљара шабу сардї њамоѓўш аст.
Нафрати дањшатрези ин оѓўшро,
Саги вилгард бо алам аккос мезанад.
Ва њасрати гарморо парандаи айвони хонаам 

ба худ мепечонад.
Писарам мегўяд:
«Фаромўш накунам,
Гунљишкњоро субњ дона бояд дод».
Дареѓи ў ба андозаи ашки кўдаконааш буд!!!
Ростї чаро дер зи њам ёд мекунем?
Ва чаро
Ин зишттарин феълро
		  сабз мекунем дар сиришти хеш?
Акси чашмам, ки пушти шиша гиряи 

шамъро меларзонад. 
Хомўш аст… 
Ва андешаам
дар тафаккури ин сардї, биёбон шудаву месўзад!
Табассуми пушти хобњои духтарам мегўяд:
-Бояд
ашкро андар сари мижгон маърифат кунем
					     ва алораѓми сармо
дар боѓчањои дил суфраи бањорро густарем…
Пас туро низ
		  салом мегўям,
Эй шаб, ки буданат
Бовари расидани бомдодро имон мебахшад!..

ДАР ШАЊРИ БЕГОНА

Дар ин шабњо
моњтоби осмони шањри бегона ба
оѓўши хеш њеч ситора надорад.
Хиёбонњо- зебо, вале сарду берўњанд
Ва биноњои ойинабанд дилњоро намерабояд.
Гўшњои маро,
садои ќоњ-ќоњи духтари рус, ки зарфи холии 

пиворо канор њаво медињад
ва зери чодари демократия аз Худо пинњон мешавад,

сахт мехарошад.
Оњ!..
Чї ќадар ин љо њама чиз маснўист.
Њатто нигоњњову муњаббатњо.
Худои ман!
Ман дар ин шањр
Фаќат наќши пои зани тољикро, 
			   ки хиёбонро љорўб мезанад
Ва ба ягонагии Ту имон меоварад.
Ва субњ
	 ба номи Ту рўза мегирад
Бо муњаббату ихлос мебўсам!!!

РАДДИ ПОИ ЌАЛАМ

Бо ради пои ќалам рафтам, ки дона-дона њарфро
	 пушти вожањо мечид,

ва дар зењни ман дубора ба дарду оњ мепечид…
Оњ, фаќат дили ларзони ќалам медонад.
Чї сон 
Ман аз нолањои боди пушти панљара, ки 
		  рўи шонањои дарахти себ 

дањшати танњоиро мегиряд, метарсам!
Ва аз нигоњи ѓамини писарам, 
			   ки бесадо «ку падарам?» мепурсад
Ва аз он хоњиши духтарам, ки њар шому сањар мегўяд:
«Ту ба ман ваъда бидењ, ки намемирї, модар!»
Метарсам,
Аммо...
- Љони модар, ман куљову ин ваъда куљо?
			   њама дар дасти Худост!
Ту ба ў шукр бигў, ки паноњи мост.
Оњ...
.. боз њам чї ќадар,
Аз тарси духтарам метарсам.
Ин дардро сари буридаи ќалам медонад
ва...
Рўи сањфа аз чашми намаш
Шеъри ѓам мерезад.

Хонаи дўст куљост?
Сўњроби Сипењрї 

ХОНАИ ХУДО КУЉОСТ?
(Ба писарам Муњаммадшариф)

Гарчи имшаб
Бањор ситора мечинад
			   бар сабади гул
Ва зулфони маљнунбедро, ки тоза баъди сардињо
			   табассум кардан омўхт,
Шона мезанад бод.
Ва кабўтаронро субњидам
Аз накњати бањор чашмњо ба њам намеоянд
Дили маро майли тапидан нест.
Ойинањоро шикастаанд
Умед сарди сарди сард аст.
Эй дўст!
Пушти ин панљарањо,
Нишони шодиро намебинї?
Офтоб куљост?
Ёдам мерасад, 
Замоне модарам мегуфт:
-«Хуршед њам бар Худо саљда мекунад
Бубин!
Милюнњо сол хабари ваќти намоз мегўяд
Ва њар сў, ки сараш бар замин нињод 
Хонаи Худову ќиблаи мо онљост…

Худоро ба андозаи худаш дўст бояд дошт»
Шукр бояд гуфт…
Ва писарам меояд
Табассуми хати лабаш
(ки дасти Худо кашидааст)
Паёми шодиро мегўяд 
Бигў, модар!
Хонаи Худо куљост?

МАРО БО ДАРАХТИ СЕБ НИКОЊ МАКУНЕД!

Дигар аз дарди ў намегўям,
Агарчи љони љони љони ман аст.
Гар бар рўи лавњи санги дилаш
Номи ман наќш набаст.
Бидон!
Мушкил дар ранги ќалами ќисмати 
бенишони ман аст
Ман аз сўзу сози хеш чиро гўям?
Ин алам дигар фаќат азони ман аст!
Лек, баъд аз ин 
Бори дигар хато хоњам кард.
Хешро бо ёди ў никоњ хоњам кард
Баъд аз ин хомўш хоњам буд
Баъд аз ин хомўш хоњам мурд…
Ман арўси шањи дардам
Баъди маргам
Маро бо дарахти себ никоњ макунед!!!*

* Модарбузургам ќисса мекард: …ва зани танњоро баъди маргаш 
фариштањо бо дарахти себи боѓи хонааш никоњ карданд, то 
дигар эњсоси танњої накунад.

ДАР ИСТГОЊИ ИНТИЗОРЇ

Дар истгоњи интизориат
Чор шудем ману чашмонам.
Боз њам, омаданат 
Намерасад ба фарёдам…
Ин субњ аз нигоњи рўз мешармам
Худо накунад шунида бошад
Дар оѓўши шаб гуфта будам…
…чї ќадар дўстдоштанист!!!

ЊАСРАТИ НАБУДАНАТ

Танњоиям 
		 њасрати набуданатро мегиряд.
Њамчун
		 кўдаки ширхорае, ки
Ўро
		 хумори синаи модар гирифтааст.
Ва њељ
		 Ором намешавад.

ЯК БАЃАЛ ЊАСРАТ

Хаёлам, ки рўи хонаам
Бо ёдат раќс мекунад
Туро бурданї нест 
То шањри фаромушї,
                         ки пушти биёбони дард аст.
Ва боз 
Хотиротат
Мемонад бо ман.
Як баѓал њасратро ба оѓўш  мекашам,
Куљої?
Садоятро 
	 мешунавам
Пушти дари кулбаи орзуям.
Вале...
	 дубора  
		  набуданат 
Ханда мезанад  ба њоли ман!

ХОТИРАЊОИ САБЗ 

Садо мезанам туро
Зи кўи  хотирањои сабз 
Зи наѓмаи сабзи ёдњои хеш,
        ки дар канори олучаи боѓи хонаам пинњон аст.
Чаро намешунавї
Биё, садо бизан маро.
Манеро, ки дар оѓўши њасратам.
Рањо кун, 
Садо кун! 
Бо муњаббат;
Бо садоќат, 
Ошно бикун
Чароѓро даргирон.
Дар ошёни бечароѓи ман…

ХАЁЛ

Барф мерезад…
                 Испеди  испед…
Ин субњ 
		  замин бегуноњ аст
Ва пироњани оњарї дорад
Осмон бо муњаббат донањои мењр мекорад…
Бўсањои барфї меорад
                      шохањои урёни дарахтонро.
Боми хонаам пур зи барф аст.
Шохањои себи њавлиам низ барфист,
Вале
	 Ёдњоям 
               афсўс испед нест дар хаёли рўи ту…
Барф мерезд…
                   Испеди испед…
Њанўз...
	 Рўи роњи интизориям…
		  Наќши пои ту нест!!!

БОВАРИ ФАРДО

Эй дўст!
Бовар бикун 
Муњаббатро, њаќиќатро, садоќатро, ки боварат
Равон бахшад нимаљонашро
Дигар магў!
	 Муњаббат мурдааст,
		  њаќиќатро муайян мекунад вазни њамёнат
Дигар магў!
		  Садоќатро намебинам,
Эй дўст!
Бояд даст бигирем,
                    бо муњаббат садоќатро
Боз оварем бар ошён!
Эй дўст!
Ќалбњо бе муњаббат хушк мешавад
Сабз  бояд кард
		  Садоќатро…
Боварат куљост?
Биё, бовар кун њаќиќатро,
То аз бемењрии ману ту намирад.
Биё, бовар бикун маро,
Биё, то бовар кунам туро!!!

ШАЊРИ ХОЛЇ
Хаёлам 
Тамоми шањр холист
Агар 
Дар ман набошад ёдњоят,
Агар бо ман набошад чашмњоят.
Эй љони ман,
Ишќро то сафедињо бубар!
Ќалбњоро то муњаббатњо расон!
Фурсате бозову 
                        бо ман бимон
                                     бо ман бимон
                                                       бо ман бимон!!!
Лек…
Лек њанўз….
                      … кўчањои шањр холист
Њанўз
Марњабо -духтари њамсоя асо дар баѓал дорад
Њанўз  хонањомон сард
Њанўз…
Дар ин сармои даймоњ
Ташнаи дидори хуршед
Як  ќадањ интизории доѓ пеши бар дорем
Њанўз... 
                    … бе туям ….
                                       …. шањр холист!
Бигў, эй љони љон! 
Ин шањрњои тињї  аз муњаббат 
Кай чароѓон  мешавад?
Кай  ту меоиву
                        мушкил   осон мешавад!!!

КОШ ТУ ОИВУ ОЊ ШАРМАД…

Дарюзагии маро бубин дар кўи ишќ
Дастакифурўшам  ѓами туро
Дасткўтоњам,
Дастхолї,
Дастсўз аст… 
                      … орзуњоям, 
			   ту намебинї,
Вале
Намегирям.
Дигар
Танњої ашк меразад  ба њоли  ман
Бояд
         њасрату дардро,
Бо як пиёла афсўс фурў барам.
Бояд
	 Рўшании фардоро
Дар кўи ноумедї 
Пайдо кунам.
Ва муњаббати пурсўзи худро 
Дар синањои сарди ту љо кунам.
Бо ин дуо 
                   бояд Худо, Худо, Худо гўям.
Кош,
            ишќ ояду оњ шармад!..



– 41 –

Даст ба дасти орзу

ЊАНЎЗ

Ман зиндагиро
           дар баробари мусичае, ки ку-ку-гўён 
                  рўи дарахти себи бари хонаам лона месозад
Намедонам,
 њанўз маънии њастиву маргро
          дар ќаламрави андешањои кўчаку мармузам
                                                          тафаккур накардаам

Њанўз 
Ба ќавли модари Худотарсам
«Њавлї»-ро «њалво» мешунавам!
Шояд...
На… на...
               Яќин аст.
 Зиндагиро намешиносам
Маънии омадану рафтанро 
Дар вуљуди љавону саркашам
Сабз накардаам
Ва њаќиќатро, ки 
		  њастї ба нестї мебарад 
                                     ва нестї љовидона њаст мешавад,
бовар накардаам.
Пас, то њанўз
                  њељ касам!

ЉОМИ БЎСА

Майи ишќро аз љоми бўсањои ман бинўш
Ва маст шав
		  андаруни хотирањои сабзи сабзи ман!!!
Дар љўйбори орзуњо
		  шароби муњаббат лабрез аст.
Як каф бигиру
		  хешро дар ду олам фаромўш кун,
Нўш кун!!!

РЎШАНТАРИН ЊАДИС

Дигар барои ту
Як китоби хондаам
Ва шеъре, ки аз бар шуда.
Афсўс...
Аз њар вожаам
Рўшантарин њадиси дўстдоштанро,
Ки дар вараќи нигоњ
			   навишта буд,
Наомўхтаї!!

МАРО БУБАХШ
(Илњом аз шеъри «Маро бубахш»-и Аъзами Хуљаста)

Ман борњо даричаи хаёлро боз гузоштаам
Савори боли мањ
Њамсафари ситорањо
Ба кўи ишќ расидаам.
Зи пушти панљара ба як нигоњ 
Туро зи ту рабудаам.
Ба љурми он, ки дил зи ман бибурд,
Ба љурми он, ки њеч ваќт
                         аз они ман набуд,
Туро гирифта бо худам 
Ва дасти  ёди ту ба дасти орзу супурдаам.
Бубахш, ки ман туро 
Фаќат аз они худ шумурдаам.
Ва дар дарси ошиќї
Ду љамъи номро
Баробар аст ба ишќ гуфтаам.
Ва баъди мактаби дилам 
                          баѓалкунон
                                    ба шањри шеър бурдаам
Ѓазал- ѓазал бањонаро,
                              таронаву фасонаро
Нишонаи  муњаббати ягонаро, 
Даруни дафтари дилат
                                    ситоравожањо бичидаам!

Маро бубахш 
          дар ин шабон 
Дарахти себи буданат канори љўи хонаам нишондаам.
Шикояти набуданат, 
Ба даргањи Худо расондаам.
Пас он
        бо оби дидаам вузў гирифтаву 
Барои ту, 
                     ба зери ин дарахт 
			   Намози шукр хондаам!!!

ЭЙ ШЕЪРИ ТАР 

Шањри рўъёи маро оташ заданд
Шањриёр коре накард …
Эй дўст,
ту бубин хароботи маро
чї ќадар ради пои ѓам дорад.
Осмони сонияњо
фаќат тафаккури фосиларо меборад.
Њой, Сипењрї!!! 
Куљої, то бигўям,
ин кўчаи танњоии мо магас њам надорад
Хоњиши рўшної куљо?
Гунљишки орзуњо кўчактарин чанорро надидааст,
Сабзањо хушкидааст.
Гулњо хушкидааст.
Њама чї хушкидааст.
Ва
Обшори хандањо дар љўйбори лабњо низ.
Шеър, эй шеъри тар
Оѓўш кушо, 
Оѓўши ту мисли оѓўши бачагиям.
Мисли оѓўши модарбузургам, 
ки он замон пинњонї намоз мехонд
ва бовари маро сураи Ихлос мегуфт 
Ширин аст.
Эй шеър,
иљоза дењ дар ту паноњ барам!!!

ФАРОСЎИ ЁДЊО 

«Dеlеtе» макун ишќи маро дар компутари дилат
Фосила њаст
Марг сукут гирифта… 
Ишќро бурданї нест.
Ту фаќат раќам бизан 
Шумори телефони хотирањоро бигир!
Занг бизан.
Холигињои набуданатро
Дар фаросўи ёдњо,
Бо њасрати ман
Лабрез кун.
Имшаб дафъаи беинтињост, ки
				    ишќ сукут гирифта
Туро 
          Бурданї нест.
Эњсос мекунам, мерўї дубора
Ва медаврамат…
Вале решаат ба шарёнам пайвасту 
Месабзї…
                    Оњ, чї дарде...
Мемирам…
                                Вањ, чї бахте!
Намедонам, фурсат њаст?
То бигўям 
         Аз роёнаи дилат
                                       пок макун,
                                                                МАРО!!!

FАРИБОН

Fарибони дур аз ватанро
Њар субњгоњон
Модарон сари љонамозашон
Дуо кунанду гўянд:
-«Ай Худои бузург, дар паноњат 

гир мусофирбачаамро».
Fарибони дур аз ватанро 
Бо ин дуо Худои мо посбон асту
                                                 нигањбон ва
                                                              пуштибон!
Ва 
     ѓарибон
                     он сў…
                                 …Намози шукр мехонанд!!!

БАРОИ НАМОЗИ ОМАДАНАТ

Агарчи дона-дона муњаббататро
Ман ба риштаи вафо
Чун тасбењи ихлос мечинам,
Ва
	 саломи хуршедро бо номи ту
				    … алайк мегўям,
Ва њар вараќи садоќатро
Сањфа-сањфа
		  Ранги сидќ мебахшам.
Ва танњоиро вузў мегирам
Барои намози омаданат,
Вале…
Њанўз њам
Ту кофари ишќи манї!



– 50 –

Сурайё

ХОБИ БЕДОРЇ 

Ман аз ин  љамъияте, ки варо
Сар то ба по деви дурўѓ бурдааст фурў
Умеде доштам њанўз,
 Вале…
Дар вањшатангезтарин хоби бедорї
Тафаккур мекунам дигар
Ман аз ин издињоми манќурт безорам!!!

АФСЎС 

Ман аз ин  љамъияти хобида
Умеде доштам!
Лек афсўс,
Мардумон фурў рафта ба мурдоби дурангию риё,
Олудаи њирсанду
                    набинанд ба љуз хеш касе.
Њарфњо пучу дурўѓ,
Шањр орї зи фурўѓ,
Отифа мурдаст, бубин!
Њеч чашм ба чашме нигарон нест.

Касе аз он тарафи панљараи боварњо
Дили манро ба тамошои тулўи Хуршед
Ва ба сарманзили умед намехонад, оњ!
Вањшатангезтарин рўъёњост
Зиндагї дар бари ин бедардон!

СУОЛИ  БЕЉАВОБ 
(Ба рўњи поки кўдакони Фластин)

Зи номи модарони кулли дунё
Бароят илтиљо дорам, 
                                    Худоё
Амон дењ  бегунањ  
                           тифли Фаластинро!

Намегўям гуноњи кист, аммо
Ту, эй тифли Фаластин, бахш моро!
Нигоњи охиринат боз монда,
                                     миёни хоку хун оѓуштаї ту
Ту мехоњї, ки донї шояд охир 
                           Гуноњат чист, бо ин бегуноњї
Саволи охиринат бељавоб аст!
Дилам бишкаставу ѓарќ бар хун аст.

Куљо пинњон кунам чашмони худро 
Набинам то њазорон марги кўдак
Набинам модари оѓуштахунро,
Валекин чашми дилро боз карда,
Худоё, аз ту мехоњам мададро,
Амон дењ  бегуноњони  Фаластинро!

БОЃУ ДОЃ

Гўянд, ки 
аз одами нек боѓ бимонад.
В-аз одами бад доѓ!
Аз ту боѓ њам дорам
доѓ њам...
Бигў 
туро кї бигўям?!

САЛОМ

Салом Танњої 
Ман Фурўѓ нестам*, ки
		  утоќро барои ту таслим кунам
Лутфан баро!
Ман хушбахтї мехоњам!

* Салом, эй ѓаробати танњої 
			   утоќро ба ту таслим мекунам
						      (Фурўѓ)

СЕЊРИ ИШЌ

Дили девонаи маро 
Ба дори Мансури Њаллољ дарбандед,
ки берун менињад аз њад пои хеш 
намедонад бањои хеш,
			   куљо сўзад барои хеш...
Дили девонаи маро 
	 ба чоњи Бобил андозед,
		  ба сењри ишќ мафтун шуд,
ба лабханди нигоњи ёр афсун шуд,
Зи њадди сабр берун шуд.
Дили девонаи маро
		  зи дасти орзу гиред,
Ва ба замини сахт бигзоред,
		  ки чашмаш во шавад, бинад!!!
Њар он чи њаст дар дунё
Дурўѓ аст!

МУЉАССАМАИ  ДАРД 

Ба руњи поки Њувайдо кўдаки муњољири тољик, 
ки дар Русия кушта шуд

Њувайдо -духтарам,
(иљозат дењ, чунин номат барам)
Эй ки меравї сўи Худо
Бар он Холиќи якто
Шикоят бар зи номи модарњо,
		  ки фарзанди моро 
			   куштанаш расм гашта дар дунё...
Њувайдо -духтарам!
Чї ќадар нигоњи ту шабењи нигоњи духтари ман аст...
Пок, самимї
Аслан, љуз кўдакон њељ покие дар ин 

сайёраи касиф намонда.
Аммо палидон 
		  ба ин покї даст меёзем.
Чї ќадар њасуду пурниёзем.
Њувайдо -духтарам!
Эй муљассамаи бузурги дардњои миллат
Бубахш, ки туро муњољир зодем, муњољир куштем!
Њувайдо -духтарам!
Эй фаришта дар бињишти Худо
Бубахш моро!

ДУХТАРИ ДАРЁ
(Барои духтари нозанинам Суман)

Ту аз табори хуршедї,
Ман њам табори танњої.
Агарчи мегузарад дафтари умрам 
Сањфа-сањфа ба рањпої.
Агарчи њосили ќисмат 
Фаќат дарду људоињост
Ва бошад зиндагї мушкил
Дар ин њастии пурѓавѓо
Худоро шукр мегўям
                       туро дорам, азизи ман!
Маро милоди дигар дод  
Худои мењрубони ман
Њамон рўзе, ки ишќатро даруни синаам бинњод.
Њамон рўзе, ки оѓўшат 
                           маро то шањри рўъё бурд.
Ва дасти кўчакат дилро
                            ба дасти орзу биспурд.
Ало, эй духтари дарё,
Ало, эй лоиќи фардо!
Барои ман,  њама дунё!
Суманљон зодрўзатро,
Ки бошад зодрўзи бахт, 
                                  ки бошад зодрўзи ишќ,
                                              ки бошад зодрўзи ман
Муборакбод мегўям!!!

Сурайё

ЛАБХАНДИ ТУ
(Барои ноздонаам Мењрона…)

Лабханди ту модари шодии дунёст.
Ва ман содиќона ошиќашам!
Ба ранги сиёњи чашмонат ќоилам,
Зеро ки сабзи сабзи сабз бинмуд боѓи моро…
Ва ба сењри дастони кўчакат, ки 

кўњи бузурги орзуи маро рўи каф дорад. 
Ва бар оѓўши бињиштат
Ва бар танини ќалби ту,
		  ки набзи хушбахтии маро метапад

ва ман атри буданатро нафас мекашам.
Холиќи ту бузург аст духтарам
(Сипосу дуруд ба даргоњаш)
Хуш омадї…

БИБАХШ
Модар
бибахш гар мўйи сарат,
Аз бахти сиёњи ман гашт сапед.
Аммо чї кунам? Таќдири ман ин аст,
Гар сўи Худо дасти дуо њаст…
				    дунё баумед! 

ТАНИШИ 
ВОЖА{О

(аз чакидањои кўтоњ)

Сурайё

Чашмони ту
Њеч гоње
		  зери поятро надидаанд.
Њанўз резапорањои диламро
				    барначидї…

		  *    *    *
Бе гули ёди ту
		  сабади боѓи дилам холист,
Биёву дар ман шукуфон шав….

		  *    *    *
Дар ин шабњо,
		  ки ашки танњоиро
Ба љуз Худо касе надидааст.
Ману дил мондем зери борон
Туву як канор бехабарї
Чаро хушкеду
		  ором?!

		  *    *    *
Имшаб хостам
Гули ёди туро дар сабади орзу,
			   ки ба боѓи дилам
				    зери нињоли умед
Дар њоли пар-пар шудан буд
Шукуфо кунам.
		  Наёмадї!

		  *    *    *
Пироњани даридаи набуданатро
бо сўзани интизор дарбењ занам….
То биёї ва
		  буданро
			   бо наќши нигоњ
				    гулдўзї кунї!!!

		  *    *    *
Дар пои пилањои шеъри ман нишин,
Дар ин роњ олами розњо биљў,
Бубин!

Дар ин сарзамин
Њар њарфи вожањо
			   ошиќ ба номи туст!

		  *    *    *
Жўлидаам дар васвасаи иљтимоъ,
Лек
Миёни њасту нест
Ва гирудор
Ту дар ман!
Зеро
Фурсати бе ту буданро …
…. наметавон тасаввур кард!

		  *    *    *
Дарди ишќро
Дар  шаби танњої
		  лолої мегўям,
Намехобад
Ман
модари ѓамњои ишќам,
фарзандам лањза ба лањза бузург мешавад
			   ва њанўз …
				    …  падар надорад!
Ман- Марям!

		  *    *    *
Борон тамоми шаб аст, ки меборад
Интизориро гуфтам:
			   -бихоб, ў намеояд.

		  *    *    *
Субњ пеши пои Хуршедро
Бо нигоњи чашмони интизор љорўб мезанам,
Ќатрањои ашки мижгонамро
	 дар ќатори шабнами гул,
		  ки бо бањонаи шамидани атраш
			   оѓўш мекашам …
				    пинњон мекунам.

		  *    *    *
Мањтоб шармид,
		  аз чашми интизорам
Ва хешро
Ба тори шафаќ
		  ба дор кашид.
Нашармидї…

		  *    *    *
Љавониям ором аз кўчањои умрам мегузарад
Ќањрї бо ман… 
		  …меравад аз барам.
Ба дунболаш мегўям 
Бубахш…
…Намешунавад!!!

		  *    *    *
Биё,
	 То шабе
Танњої ѓами васли маро,
Дар вуљуди сиёњаш
Сабз кунад.
Давлати дидори маро бинад
Аз алам, рашк кунад, 
                                    мирад…

		  *    *    *
Шаб…
Канори бистари сардї
Зани танњо
Ба љои мењрубонї…
… тарс меояд!

		  *    *    *
Аз дили ман то дили ту 
Издињоми оњ аст
Рўзе
Алайњи «Оњ» инфиљор хоњам кард!

		  *    *    *
Ногањон
Панљарањо боз шуданд,
Аммо
	     кабўтари дилам дигар пар надошт
Чун дер кардаву 
           касе бори ѓамаш барнадошт!

		  *    *    *
Ваќти рафтанат
Fуруб дар мазори рўз фотења мехонд
Ва ман ба љавонмаргии васл азодор будам.
Њаљрат хабари шуме дод
Обистани ашк шуданд чашмонам.

		  *    *    *
Нигоњат
Доя шуд тавлиди ишќро
			   дар дидањои ман.
Салом, эй азиз,
		  ки чашмонат гањвораи нинист!

		  *    *    *
Гули гулдон, ки 
Дар њасрати боѓи табассуми ман
Рўи тоќи утоќи сард хушкид
Туро …
Ва шояд маро 
Намебахшад….

		  *    *    *
Њасрати набудани баргро
Ба шохањои урён 
           дарахти бодоми боѓчаамон
Шаб бо барфи зимистон пўшонд.
Субњ…
Хуршед гиряи фосилањоро аз гунањои барф
                                то ба пои решањо бурд…
Бањорон …
Ин алам дубора сабз хоњад шуд.

		  *    *    *
Аз канори боѓчаи њамсоя 
        Кўчањои хотиротамро пиёда мегаштам.
Дареѓи олучањои ёдат, ки
                                       хушкидаанд…

		  *    *    *
Гар дар ибтидо 
		  интињоро намебинї…
Фаромўш макун!
Ту њаќќи интихоби роњро дорї!

		  *    *    *
Њарф надорам
Достони чашмони маро бихон…
…Метавонї?

		  *    *    *
Марги шабнам чї зебост
Дар оѓўши ёр 
Бо тулўи хуршед!!!

		  *    *    *
Гарчи уќёнуси чашмонам
		  дањшати як тўфон гиря дорад
Ва биёбони дилам ташнаи борон.
Бубин!…
Ба ќисматам ќасд мекунам. 
…Намегирям!

		  *    *    *
Ваќте 
дар ёлањои андўњи ман
Лолањои бовари набудани ту мешукуфад
Ва барг-баргаш 
			   ояти танњоиро њифз мекунад,
Аз хазон фикр мекунам
Чї ќадар зебост…

		  *    *    *
Эй шом, ки саропои вуљудат
Дањшати омадани торикиро
			   њамеша интизор аст.
Дар оѓўши танњої 
Ман
	 чї ќадар шабењи туам…

		  *    *    *
Имшаб
Орзуњои маро
Сояи андўњи набуданат
Дар шохаи дарахти хурмои боѓи бобоям,
			   ки имсола њеч њосил надошт
Ба дор кашид.

		  *    *    *
Худои ман!
Ман муњаббати туро,
Ваќте њанўз кўчак будам
Бо як сирри модарбузургам, ки 
замони шўро, пинњонї намоз мехонд 
Ва таъкид мекард бар касе нагўям
Андаруни худам
сабз кардаам!

		  *    *    *
Дард
Тасвири беинтињои тирукамон аст
Дар осмони сурхи дилам,
			   ки њафт ранги сияњ дорад.

		  *    *    *
Канори боѓчаи дил
Љўйбори шодињои мо
Ях баста.
Мурѓи обии умедро, ки мурданист,
Куљо барам?
Муњаббат,
Эй бовари хуршедї,
Биё,
То пои шодиро зи дасти ин њама сардињо,

људо кунем

Ва аз ќафаси сина
чуѓзи ѓам рањо кунем!

		  *    *    *
Дар хиёбони шањри мо
Њар санги зери по
Мешиносанд хаёли туро,
Ки дар зењни ман
Чархофалак аст кўдаки ишќамро.

		  *    *    *
Дирўз рафт
Фардо наёмада њанўз,
Имрўзро чї ќадар дўст медорам!

		  *    *    *
Сонияњо
Ман  ќањриям бо шумо,
Чаро дер мекунед?!
Омаданашро…

		  *    *    *
Ман аз шўру шари
издињоми гунги дард метарсам,
Ки дар майдони дил
Гирдињамої мекунад њар дам!

		  *    *    *
Бар ѓами хўрда
         андоз намепурсанд 
Шукр…
В-ар на муфлистарин
            ошиќи олам будем!

		  *    *    *
Гирдоби дард 
Нашканад як шохаи имони ман
 Сабзи сабзи сабз
                       интизори ту мемонам!

		  *    *    *
Модарбузургам
Њамеша ба ваъдааш вафо мекард.
Гуфта буд:
«-Ѓам махўр, то бањор 
                               хуб хоњам шуд,
Сабзи сабзи хуррам!»
Ба бањор нарасид…
                                  аммо…
Сабз мешавад.

ЛОЛАБАРГИ ЯК 
ТАБАССУМ

(аз дафтари ѓазал)

*    *    *

Њеч кас љуз модарам, баъди Худо,
Мењрубонтар нест дар дорулфано.
Њарчиро оѓозу анљом аст, лек
Мењри модарро набошад интињо.
Њастии ман, љумла тору пуди ман,
Аз дурахши чашми модар пурљило.
Шукр гўям давлатамро- модарам
Файз бахшад бо кафи пур аз дуо.
Хоки пояшро бибўсам, заррае
Ќарзи фарзандї намегардад адо.
Дар ибодат модарам аз бањри худ,
Њељ чизеро нахоњад аз ќазо.
Бањри фарзандони дилбандаш мудом,
Ў Худо гўяд, Худо гўяд, Худо.
Эй Худоям, модарамро њифз кун,
Илтиљо, сад илтиљо,  сад илтиљо.

*    *    *

Падар, эй офтоби хонадони мо,
Ту њастї бењтарин марде дар ин дунё.
Садоќат дар вуљудат сабз медорї,
Ватан дорад ба чашмонат муњаббатњо.
Ба Яздонам њазорон шукр мегўям,
Ту њастї давлатам имрўз, њам фардо.
Худоро дўстдорї, мењрубониро,
Даруни синаи ман кардаї ту љо!
Яќин њарфат шиорам шуд, ки мегўї:
- Бихон, Одам бишав, эй духтари додо!
Зи дурињо Сурайё шеър месозад,
Муњаббатномаи саршори ишќашро.
Басо бо шаст омад шасти милодаш,
Бибахшо шасти дигар умр, ё Мавло!

Муњаббатрез чашмони падарро дўст медорам,
Нигоњи гарму рахшони падарро дўст медорам.
-Ба неъмат мефизояд шукр,- гуфтанњо барои мо,
Насињат дар сари хони падарро дўст медорам.
«-Худоям дар паноњаш љо дињад, њар љо ќадам монї»,
Дуоњои нигањбони падарро дўст медорам.
Фаќат дар ошёни ў нињон оромиши дунё,
Ѓуборолуда айвони падарро дўст медорам.
Ба гоњи омадан пешаш, баѓалоѓўш бикшода
Суханњояш: «Биё љони падар»-ро дўст медорам.
Сурайё духтарам шоир,- намегўяд ба њар мањфил,
Ман аммо фахри пинњони падарро дўст медорам.

Эй ки мегўї ба нозат љони моро душманї,
Ноз-нозон дил рабуда, бо таманно куштанї?
Даст ёзонда ба дил осон рабуданњо чаро?
Тарс дорам бетарањњум ќалби зорам бишканї.
Ин чї њарфе, беш аз ин туњмат магар бошад раво?
Ќасди љонатро бикардам? Кай? Куљо дидї? Канї?
Мор њам аз хона берун мешавад бо њарфи хуб,
Пас бигў, љон, кай ту бар мо њарфи ширин мезанї?
Эътирозатро надорад ин дили мо эътироф,
Эњтиёто! Чашми мастам беш аз ин нозиданї.
Шери майдонї, бале! Ин ќиссаро инкор не,
Лек медонї, ки роми оњуи чашми манї?

Омадї, дилро ба дардат ошно кардї,
Набзи ёдамро ба ёдат мубтало кардї.
Омадї, гулранг кардї њар табассумро, 
Бо нигоње, шўри машњарро ба по кардї.
Омадї, аз ишќ гуфтї, боварат кардам,
«Содалавње»,- гуфта зери лаб нидо кардї!
Бо садоќат садќа гаштам, лек аз чи боз,
Дар миёни мо хиёнатро ту љо кардї?
Фикр кардї љон дињем ваќте шикастиям?
Нашканад алмос, аммо! Ту хато кардї!
Кистам ман, к-аз Худо бар ту љазо хоњам,
Ў худаш доност, медонад чињо кардї!

Он ёр бароям гуфт: инќадр парисої?
Чашмони ту моро кушт бо ин њама шањлої.
Гуфто, ки туро лабханд бар кунљи лабон зебад,
Омўхт кадом устод ин шеваи раъної?
Бад-бад нигањат, эй шўх, гуп-гуп бизанад дил,
Бо ќањру итоби хеш пурнозу таманної.
Садбори дигар гуфто: Хушрўи љањони ман,
Дар маснади шоњаншоњ, дар ноз ту яктої.
Бовар бикунам ин њарф? Эй дўст, бигў бар ман.
Гўяд њамадам дилдор аз ишќ, зи шайдої.
Ногуфта намонад боз, к-ин ошиќи худбовар,
Оњиста ба гўшам гуфт: Эй ёр, ту аз мої!

Эй, ки ишќат хирмани умри маро бар бод дод,
Ихтиёр аз мо гирифту ошиќиро ёд дод.
Њайратам афзуни афзун, к-он нигањ бо ин далел,
Соњибии мулки дилро як баѓал аснод дод.
Банди доми абрувонаш, ќоилам ман, то њанўз
Бар фиреби оњуи чашмон, ки он сайёд дод.
Лаб фурў банд, эй дилам, хомўш, њарфе њам магў,
Бо ситамњо, к-он алиф аз ќомати шамшод дод.
Љаври њаљраш метавон сад ќиссаи иѓроќ кард,
Сода гўям, вой аз дарди људої, дод-дод.
Ман чї мекардам ѓаматро, гар набудї ин ќалам?
Бањри таскини алам илњомро иршод дод.
Бори дигар дарди пинњони Сурайё шуд ѓазал,
Шукр мегўям Худоро шаммаи эљод дод.

Он ёри худбовар чаро парво надорад аз раќиб?
Ў сахт бовар мекунад, ё рашки пинњон? Ин, аљиб!
Њар гањ хуморї гар шавам бар ёди чашми ќањваї,
Финљони пур аз хотирам танњоиро гардад њабиб.
Аз ёру бемењрии ў дигар чї њољат шикваро,
Моро фалак бахте надод аз рўзи аввал бар насиб.
Ќамчин занад њаљраш чаро бемењр дасти отифа?
Бори ѓами ишќаш кашам як умр, чун Исо салиб.
Омода шав таслимро бар дори ин мўйи дароз,
Занљирбанди зулфи мо бар гарданат омад ќариб!
Сабру тањаммул пешаам, ишќат бувад андешаам,
Донї, Сурайё, њељ гањ з-ин рањ намегардад аќиб!

Ваќте ки ёдат мекунам, равшан шавад дунё, аљаб,
Шањдухтари афсонае дар ман шавад пайдо, аљаб.
Аспи сафеди ёри ман дар банди ёлаш орзу,
Шањзода њам бар мулки дил њозир шавад зебо, аљаб.
Афсонасозам кардаї, ишќат љунуни умри ман,
Бо ин њаќиќат дар дилам пайдо шавад рўъё, аљаб.
Ширин зи баски ёди ту фарњодњиммат фикри ман,
Маљнунсифат бар ишќи дил ќоил шавад Лайло, аљаб.
Аз сењри чашмони сияњ бисёр гуфтам шеърњо,
Бо як нигањ њар кас чаро мафтун шавад бар мо? Аљаб!
Пинњон чї њољат карданаш пайдост бар ту, эй раќиб,
Дар ёдњо наќши хаёли ў шавад гўё, аљаб.
Рангинкамони мењри мо дар осмони шавќњо,
Бо њафт ранги орзу шайдо шавад ўро, аљаб!

Гуфто: - Диламро бурдиву акнун чї кораш мекунї?
Эй шўхчашми саркашам, тарсам, ки хораш мекунї.
Гуфтам ба ў: Кори ту чї? Ин аст расми дилбарї,
Омода шав, навбат расад, љоне нисораш мекунї!
Мурѓи дилам банди ту шуд, – гуфто чї њољат домро?
Бо донаи холи лабат њар дам шикораш мекунї.
Гуфтам: Намедонї магар ќонуни љангал, расми ишќ,
Аќлу хирад бар зўрдил хидматгузораш мекунї.
Дар пеши дузди бо њунар дорои молаш муттањам,
Гуфто, ки айбат бар дилам осон чї бораш мекунї!
Гуфтам: - Хаёли рўи ту бар ин гунањ бошад далел,
Ин айб њам бар гарданаш охир хумораш мекунї.
Донї чаро дил бо ситам ќасде ба љонат кардааст?
Бо ваъдаи рўзи вафо бас интизораш мекунї.
Гуфто: - Сурайё њам магар ошиќкуширо пеша кард?
Гуфтам: - Ќалам кам оварад ваќте шумораш мекунї.

Лолабарги як табассум дар лабони мо шукуфт,
Ёр гуфто: - Садќааш гардам, чї сон зебо шукуфт.
Њасрати гулбўсањо аз он лабони шањдбор,
Доѓ-доѓи лоларангаш дар дили шайдо шукуфт.
Гуфтамаш: - Берун зи сар кун ин хаёли хомро,
Ханда зад: - Ќурбони нозат, к-ин таманноро шукуфт.
Феъли ранљидан надорам дар ќиболи ќањри ту,
Наѓз донам, к-аз азал ин хор бар гулњо шукуфт.
Гуфтамаш: Ин хори ѓам бар љони љонат мехалад,
Гуфт: - З-ин гап ѓунча- ѓунча шавќи мо боло шукуфт.
Гар Сурайё ноз-нозон ишвањоро беш кард,
Ранг-ранги гулбуни бахти шумо, њаќќо шукуфт!

Аз тилисми чашми бодомї,
Бехабар мондї, ки дар домї.
Оташи сўзони њаљри ёр
Сўхтат азбаски ту хомї.
Як табассум кун, ки сабзидаст
Хандагулбарги намошомї.
Маст хоњад кард гуфторам,
Чун шароби љоми Хайёмї.
Беќарору мезанад ќум-ќум
Дил ба сина кафтари бомї.
Шуњра шуд дар шањр номи мо,
Бахти њар кас нест бадномї.
Бо дили лабрези ишќу мењр,
Эй Сурайё, зеби айёмї! 

Рустами сад достонам, ќањрамони ман падар,
Њамдаме бар љони љонам, мењрубони ман падар.
- «Нури чашмам, моњрўи ман»,- бигўї доимо,
Худ чароѓи хонадонам, осмони ман падар.
Ранги дунёи маро чун шоњдухтар сохтї,
Эй муњаббатсоз султонам, љањони ман падар.
Дар талоши бахти мо испед шуд мўи ту њам,
Эй баќои ошёнам, пуштибони ман падар.
Ростї бар ќадри ин ранљу садоќатњои ту,
Чун расидан метавонам, ормони ман, Падар?!

Эй дили ман, дард мебахшї мудом,
Хуш наёмад аз гуноњонам кадом?
Ту шудї ошиќ напурсида зи аќл,
Бас шикоят аз ѓами ў бардавом.
Сўхтї аз оташи њаљраш, вале
Бовари дидорро, андеша хом.
Ман, ки гуфтам, бас бикун девонагї,
Ту хато дидї магар дар ин калом?
Он чї бо ман кардаї аз шавќи ишќ,
Ман куљо гуфтам миёни хосу ом?
Бар диёри дарду танњоиву ѓам,
Кард бо айбат Сурайё сабти ном.
Гуфта будам сахт бошад дарди ишќ,
Гуфтаи ман шуд-ку,-эй дил, Ассалом!

Дар андўњи сукути чашмњои мо,
Надидї ѓуссаборони ѓами дилро.
Надидї як љањон андўњ маскун аст,
Дар ин лабханд, агарчанде бувад зебо.
Надидї сабз андар сабз мехушкад,
Ба танњої нињоли ќомати раъно,
Ба як рўзе ў њазорон бор мемирад,
Куљо донї, ту дунёи зани танњо.
Ба дил исёну афѓоне, ки пинњон аст,
Накардї аз хамўшињои мо пайдо.
Надидї кўњи дарди шонањои зан,
Ки талќон мекунад ў бо сари боло.
Ба мардињои зан бовар бикун, к-ўро
Худо берун зи ту оварда, эй мардо!

Чун хаёлат аз дилам равшан гузашт,
Дар замирам  теѓ аз љавшан гузашт.
Аз гули рўям чї гўям бо љафо,
Фурсати таърифи ин савсан гузашт.
Косаи давре нашуд бар мо насиб,
Гар расад навбат ба мову ман гузашт.
Њеч кас моро нафањмиду вале
Умри љони мо ба фањмидан гузашт.
Шиква кам кун, эй Сурайё, ин замон
Бори мардї њам ба дўши зан гузашт

Бурданд ба яѓмо дили девонаи моро,
Дурдона бувад, лек чї парвост шуморо?
Тарсам, ки њамон дузд шавад сер зи љонаш,
Аз таљриба гўем, зи бас дида љафоро.
Аз шафќаташ уммед ту баргир, надонї!
Кай лутф намудаст шањаншоњ гадоро?!
Бар аќл кунун панља мазан, њеч надонї?
Як бор гузорад ба хато кўр асоро.
Бо ин њама девона буданњо-ш дили мо,
Як умр нигањдор бувад сидќу вафоро.
Бар он ки рабудї дили шўридаи шоир,
Яѓмогари хушбахт, бигў,- шукр Худоро!

Як табассум ѓунча гул кард аз лабони ёри мо,
Ў магар дорад њавас бар гулшани дидори мо?
Гар нињодї пой бар мулки дилам инро бидон,
Аз љунуну фитнааш огоњ кардан, кори мо.
Чун фусун  бошад нињон дар чашмњои дилбарон,
Ними мову камтар ишва мекунад афгори мо.
Бар ќатори кокулон мафтун шудї? Њушёр бош,
Чун ба куштан ќодир аст ин њалќа андар дори мо.
Лањзае андар гулистони муњаббат хуш бувад,
Эй басо хоре расад андар пайи гулзори  мо.
Вориси Лайло чу њастам, љабри  ишќам бештар,
Баъд аз ин њам боз мехоњї шавї дилдори мо?!
Вожањои куњна дорад ин њама байту ѓазал?
Суннат андар куњнагї нав мекунад гуфтори мо!

Имшаб ѓазал наомад, танњо гузошт манро,
З-ин ѓам ба шишаи дил бингар шикан-шиканро.
Сулње надорад охир аз дард бо равонам,
Акнун куљо бигўям ин љанги љону танро.
Аз сўзи устухонам сад най, ки нола дорад,
Бо гиря тарк созад ашкам, бубин, ватанро!
Аз ишќ месарояд сад ќарн булбулу лек
Парво набошад асло он лолаи чаманро.
Мо, ки зи насли Ширин меросбурдагонем,
Ќимат њанўз боло дурдонаи  заќанро
Номардиро бигўед, мардї зи мо биомўз,
Ќоил њамекунад гањ мардї, ки њаст занро.
Ањсант бар дили мо, к-андар тањољуми дард,
Сад бор мурду аммо омўхт зистанро.
Ин ќадр вазни зебо, омад ѓазал дубора,
Мустафъилун фаўлун оњанг шуд суханро.
Танњо намонд манро андар њамоиши дард,
Ин љо ѓазал, Сурайё, садр аст анљуманро.

Гашта дилтангї ба ёди чашмњоят мубтало,
Интизорї сахт пазмон шуд нигоњатро, биё!
Мо ѓариби шањри ѓамњоему  андар бекасї
Давлати дидори ту дорем танњо илтиљо.
Ин ќадар дурї намудан дар ќарори мо набуд,
Инчунин коре магар бошад барои ту раво?
Мешавад оё бидуни хандањояш шод буд?
Ѓарќи андўњ ин сукути хона мепурсад зи мо.
Аќлу ёди мо њама лабрези ту бошад, бигў,
Ту чї сон осон худатро бар дили мо карда љо?

(Ба модари маънавиям, доктори илмњои филологї, 
профессор Матлубаи Мирзоюнус)

Љуз муњаббат ман надидам дар нигоњи мењрбор,
Шукр бар ман дода ўро аз ќазоям кирдугор.
Хандаи зебанда дорад пиру барноро нисор,
Гултабассумњои ў андар баѓал дорад бањор.
Рост карда дасти моро дар фазои илму фан,
Ончунон, ки сабз созад дашту сањро обшор.
Тифлаки лоло будем андар чаманзори сухан,
Модарї кард асли моро сўи дониш рањсипор.
Зарра-зарра оташи ишќи суханро љо бикард,
Пухта карда хоми моро зањмати ў мондагор.
Шуд ба ѓарбу шарќ васфаш чун бутони порсї,
Гашта шуњратёр килкаш, номи ў овозадор.
Гар Сурайёе шудам дар олами шеъру сухан,
Сањм дорад чун устоди мењрубонам бешумор.

Ба ифтихори 70-солагии устод Сайидамин Љило

Донї чї касе мўнису ѓамхор ба мо аст,
Дар мењру рафоќат њама тандиси вафо аст.
Аз барќи нигоњи чї касе гул бикунад ишќ,
Дар орази бекинаи ў лутфи Худо аст.
Аз ишќ сурудан њама дам пешаи умраш,
Дар мулки сухан њарфи варо ќадр расо аст.
Овозаи шеъраш бидињад ном ба шоир,
Таќдири чунин шуњраташ ўро зи ќазо аст.
Донам, ки бувад кам њама таъриф ба васфаш,
Ў лоиќу арзандаи сад њамду сано аст.
Донї чї касе васф шуд андар ѓазали мо,
Ин шахс яќин аст, ки устод Љило аст.
Гўянд Сурайё, агар ў шоири хуб аст,
Донанд зи он аст, ки шогирди Шумо аст.

Беш аз андоза дилам танг ба дидори ту аст,
Дилакам, айби худат, дард сазовори ту аст.
Гуфтамаш танг машав, бењуда озор мадењ,
Њар чї ояд ба сари ман, њама аз кори ту аст.
Сахт гуфтам, дилакам, бахш маро, узри зиёд,
Наѓз донам, чї ќадар кўњи алам бори ту аст!
Гўш мекун суханам, ёраки бемењру вафо,
Дардаш афзун макуну дон зи чї бемори ту аст.
Гарчи арзон бифурўшї ба фано ишќи маро,
Зи чї бошад, ки дилам  боз харидори ту аст.
Рўи девори дилам наќшаи тасвири ѓамат,
Офарин бар ту бигўям, њама шањкори ту аст.
Мурдам аз ѓам, чї кунам? Дам назадан пешаи дил,
Гарчи ёдаш накунї, мўнису ѓамхори ту аст.
Донам инро, ки надонї чї бувад ишќу  вафо,
Нашканад ањд Сурайё, ба Худо, ёри ту аст!

Њар шарари нигоњи ту ќиссаи ошиќона аст,
Ќиссаи ошиќонаро љодуи дилбарона аст.
Чун ба тилисми як нигањ банд намуд аќлу њуш,
Нозу адои мо дигар бањри ту бебањона аст.
Ёраки пурситам шудї, њаст магар туро хабар?
Дар дили мо аз ин ѓамат доѓаки љовидона аст.
Cавти њазори хушбаён нест дигар бањори дил,
Ашк ба рўи чун гулам шабнами дона -дона аст.
Сањфаи мо зи faсеbook гар нигарї, бимон паём,
Њарфу њиљои ин ѓазал бин, ки чї содиќона аст.
Гарчи ба асри бисту як ошиќї мекунам ба ту,
Љавњари ишќи ман нигар -одию тољикона аст.

Сулњу вањдат дар фазои кишварам поянда бод,
Номи неку сарбаланди миллати ман зинда бод.
Тољикистон мояи бахти баланд аз бањри мо,
З-ин саодат дар лабони пиру барно ханда бод.
Њар ваљаб хокат муќаддас бањри фарзандони ту,
Душманонатро бихоњам сар ба зер афканда бод.
Аз ватандорист миллат сарбаланди ин љањон,
Ахтари ин сарбаландї рўзу шаб рахшанда бод.
Тољикам ман, пас њамин як ифтихорам бас бувад,
Эй Худоё, миллати ман, миллати ман зинда бод!

Дарди шабони моро истора мешиносад,
Бўи латифи тифлаш гањвора мешиносад.
Шабњои бе ту будан - ин лањзањои манњус,
Соат ба тик-тики худ њамвора мешиносад.
Љуѓрофиёи ѓамро ночиз мешуморї,
Дар сина ин ѓами мо куњпора мешиносад.
Гоње миёни дардат гум мешавам, вале шеър
Меояду  ѓами дил якбора мешиносад.

Хамўшї дар гулўи мо њазору як сухан дорад,
Ту бингар, издињоми ѓам ба сина анљуман дорад.
Њаёњуњои беовоз мехезад зи маѓзи љон,
Ба сони нолањое, ки насими ин чаман дорад.
 Људо аз њам барои хештан сўзем мо танњо,
 Чї гўям мардуми моро њанўз ў мову ман дорад! 
 Ба оташ мекашад ќисмат! Барои бурдаи ноне
 Ѓурури шермардонро шикан андар шикан дорад!
Мусофирбаччаи тољик ба шањри рус саргардон,
Зи њокимњо кї мепурсад, муњољир њам Ватан дорад?!
Занон танњо! Ба њиљрат рафта шавњарњо, намедонам
Бифахрам ё бигирям ман ба мардињо, ки зан дорад?!
Пас аз оромињо охир бихезад сахт тўфоне,
Намо бовар, ки ин њарфам аљаб умри куњан дорад.

Бар садои ќалби зорам њамнаво пайдо нашуд,
Бахти хоболуд дорам, њеч чашмаш во нашуд.
Њарчї аз андўњ буд, ќисмат ба ман бинвишт лек,
Ин хати пешониамро бахти комил љо нашуд.
Бин, фалак бар мо ѓаме арзон њамедорад мудом,
Косаи давраш, вале як лањзае аз мо нашуд.
Васли рўяшро ба нархи љон харидорї кунам,
Пеши чашмаш љони моро ќимате боло нашуд.
Гар ѓами дунё ѓазалхон карда дилро лањзае
Дар гулистони муњаббат булбули гўё нашуд.
Бо њама дарде, ки дорам, муњри хомўшї ба лаб
Гуфта будам, ман шикоят бас кунам, аммо нашуд!

Аз ќиссаи нигоњам оё хабар надорад, 
Љодуи рўи моњам гўё асар надорад.
Афсонаест афсун дар хандањои чашмаш,
Ин дарди бедавоям асло гузар надорад.
Дар шоњроњи умрам дасташ гирифта будам,
Њоло ба нимароњам, майли сафар надорад.
Бемењр гарчи бошад бонуи ќисмати мо, 
Пўшида чашми худро, моро назар надорад.
«Сhat» гашта хонаи ишќ пушти даричаи «Nеt»,
Ёди бањонахоњам ўро дигар надорад.
Аз муфлисї хабар кард савдои ишќаш охир,
Бепушту бепаноњам, ќалбам шарар надорад.

Он дўст зи ман ранљид, гўед, ки боз ояд,
Дар сидќ маро санљид, гўед, ки боз ояд.
Бар суњбати ширинаш имрўз хумориям,
Ў лутф зи мо барчид, гўед, ки боз ояд.
Дар мањфили имрўзам њарфеву садояш не,
Андўњ ба мо хандид, гўед, ки боз ояд.
Дар шоми ѓаму дардаш истораи ашкам бин,
Осуда чї сон хобид, гўед, ки боз ояд.
Њар субњ гули рўям, аз шабнами дарди ў,
Дар ѓусса њамепечид, гўед, ки боз ояд.
Бошад, ки шавем озод аз кибру ѓуруру фанд,
Гўши фалакам нашнид, гўед, ки боз ояд.
Гар дўст нашуд мењмон бар хонаи чашмонам,
Донам, ки  њаме шармид, гўед, ки боз ояд.

Борони дидањоро танњо сукут шоњид,
Бар рух давидањоро танњо сукут шоњид.
Гурги гурусна буда дарде, ки њамла мекард,
Љони рамидањоро танњо сукут шоњид.
Осон шуда шикастан ойинаи дили мо,
Бишканначидањоро танњо сукут шоњид.
Пушти хати људої танњо, ки монда будам,
Оњи кашидањоро танњо сукут шоњид.
Бонуи хоб н-омад бар пойбўси мижгон,
Чашми кушудањоро танњо сукут шоњид.
Маъзур з-ин шикоят аз бешу аз ками хеш,
Њар чи шунидањоро танњо сукут шоњид.

Њарчи бар дарё фитад, мављаш ба соњил мекунад,
Мављи чашмонат чаро ин ќисса ботил мекунад?
Ман куљо бигрезам аз љодунигоњи чашми ту,
Теѓаки мижгон-т моро банди мушкил мекунад.
Подшоње аз карам лутфе намояд бар ѓулом,
Шањриёре сўзи моро шамъи мањфил мекунад.
Ин сабаќ гуфто ба шогирдаш муаллим солњо,
Ду ба ду аз чори худ инсон чї њосил мекунад?
Корвони ёди ту чун обшорон бигзарад,
Сумми аспи Рахши рашкам обро гил мекунад.
Ту барои ман насињатњо макун аз аќлу њуш,
Ихтиёрам нест дастам, кори мо дил мекунад.
Гар шунидї рози моро, гўширо занге бизан,
Дар хамўшї њарфи дил пайванд мобил мекунад.

Агарчи дўст медорам туро хеле,
Зи њаљрат ранљ мебинам чаро хеле?! 
Вафо карду ба подоши муњаббатњо,
Диламро мерасад аз ту љафо хеле.
Бишуд лабрез сабри ман тањаммул рехт
Замин сахту ба дурињо само хеле.
Ба ќадри нозњои нозанинат рас,
Чу мегуфтї, ки њастам мањлиќо хеле.
Садо гунг аст фарёди муњаббатро
Ва буѓзе дар гулўи дардњо хеле.
Сурайё гиря мехоњад, ки айни њол,
Ба љони хаста мебахшад даво хеле!

Ман гашта хуморияш он ёр намедонад,
Шукрона  њамегўям, аѓёр намедонад.
Бо дасти ќалам њар дам аз дод алам гирам,
Њар сањфаи ѓам гўяд: Њушдор! Намедонад!
Ин барга шикоят кард, гуфто: «Сияњам кардї,
Испедии рухсорам  боз ор, намедонад!»
Гуфтам: Дили афгорам хунаш ба ќалам резад,
Кай бошадам ин гўянд озор намедонад.
Юсуфсифати моро парвои  Зулайхо не,
Ин маст чї мехоњад, њушёр намедонад.
Ин чак-чаки андўњам аз халтаи зардоб аст,
Љуз чакра-чакар аслан гуфтор намедонад.

Хамўшиям бубин фарёд мехоњад,
Дилам аз дасти ѓам имдод мехоњад.
Тамоми умри дил олуда бар ѓам шуд,
Фаќат як рўзи комил шод мехоњад.     
Бањори дил хазон гашта, агарчанде,
Нињоли ќомати шамшод мехоњад. 
Паранда дар ќафас биншаставу аммо 
Навозишро зи дасти бод мехоњад.
Хаёлу ёди ту «фармат» задан хоњам,
Чї кардї? Зењни ман «пинкод» мехоњад.
Ба асри бисту як умраш басар, аммо 
Сурайё  вориси Фарњод мехоњад.

Айбљў дилдодагонро сарзанишњо мекунад,
Вой агар бо ў кунад дил, он чї бо мо мекунад.

Рањии Муайирї

Дарди ишќаш бо дили мо бас љафоњо мекунад,
Ёри мо бошад ба шавќ инро тамошо мекунад.
Ќасд дорад сер аз љонам кунад ў оќибат
Мутмаиннам гар нашуд имрўз, фардо мекунад.
Бори дардаш рўи дўшам, дар љавонї ин ѓамаш,
Чини пешонии моро наќши гўё мекунад.
Тири мижгонам ба куштан ќодир аст, аммо чаро
Бар камони абрувонаш даст боло мекунад?
Ман чї гўям дардро, бингар Зулайхои дилам,
Љони мо андар гарав, бо ишќ савдо мекунад.
Бемуњаббат нест њарфам, хуш ба њоли он диле,
Дар миёни ишќу одат фарќро љо мекунад.
Дил, ки бо одат ибодат мекунад, аз он чї суд?
Хештанро њар касе бо ишќ пайдо мекунад.
Умри љонашро бихоњам шукри он душман, ки боз
Аз азоям шод гашта, тўй барпо мекунад.
Аз кадомин дашт бошад хок моро, эй Худо,
К-он љунуни Ќайсро акнун Сурайё мекунад.
Гар хушат омад аз ин вазну радифу ќофия,
Аз Рањї хон ин ѓазал, к-ў бењтар иншо мекунад.

Буѓзе зи сина гоњ ба дил оњ мешавад,
Як шеъри дардгунаву љонкоњ мешавад.
Гуфтам, ки хастаам зи њаводис, зи иљтимоъ,
Ёрам ба дард гуфт: - Бале, гоњ мешавад.
Булбул агар ба боѓ наяст, айби зоѓ нест,
Якчашма дар вилояти мо шоњ мешавад.
Уммедро намеканам аз шонсу бахти хеш,
Равшан чароѓи хонаам аз моњ мешавад.
Бе ту чароѓи зиндагиям кўр мешавад,
Бо ту, азиз, зиндагї дилхоњ мешавад.
Дар љодањои ишќ ќадам менињам ба шавќ,
Одам бидуни  отифа  гумроњ мешавад.

Гарчи ёди рўи ту њар лањза даргирам кунад,
Боядам рафтан, бале, ин ѓусса дилгирам кунад.
Баъд аз ин ман аз ќалам имдод мехоњам агар,
Ту магў дигар, ки бо иѓроќ тасвирам кунад.
Як њаќиќат дорад ин дил. Дўстат медоштам!
Як нигоњи сода мебоист тафсирам кунад.
Достони дардњоят дар гулў печидааст,
Буѓз андар буѓз мехоњад нафасгирам кунад.
Њарф - њарфи вожа гўяд: - Дардњоят куњнаанд,
Нав ба нав бо куњнагї аз љони худ серам кунад.
Ин мани нодон агар аз ишќи ту шоир шудам,
Фоилотунњои тасвири ѓамат пирам кунад.

Банд дар ишќаш фитода гар дилам таќсир кард,
Ин хаторо бо дурустї метавон тадбир кард?
Ман диламро канда бояд бар саги дайду дињам,
Бо љунунаш чун  дили девона аз љон сер кард.
Умри љонашро бихоњам, ёри бепарвои мо,
Дард бахшиду гунањ, бори сари таќдир кард.
Ман хамўшї мегузинам, баъд аз ин гунгам дигар,
Инчунин бошад агар фарёдрас њам дер кард.
Гар шикоят бас кунам, ин њарф лекин гуфтанист:
Войи ин ѓамњо-ш, дар айни љавонї пир кард.

Дардњоят бо шабохун ќасди љонам мекунад,
Оќибат љаллоди ѓамњо бенишонам мекунад.
Дасти бемењри људоиву љафои рўзгор,
Бетарањњум кордро бар устухонам мекунад.
Сабру тоќат бар љафоят пеша кардам, љабри ту
Нав ба нав андар сабурї имтињонам мекунад.
Айби чашматро намедонї магар? Бо як нигањ,
Дар миёни љумла мардум достонам мекунад.
Ман Сурайёям, намедонам, вале ин дарди ишќ,
Оќибат аз осмон бар остонам мекунад!

Бањорони хаёлатро чу бошад рангу бў дигар,
Биё, наздики ман биншин, ки њарфи рў ба рў дигар.
Ту бар чашмони ман бингар њамин љо хонаи ишќ аст,
Маёбї хонаи  бењтар миёни чорсў дигар.
Ба љуз чашмони шањлоям радифи хушбаёниро 
Ба вазни байти абрўям намеёбї, маљў дигар.
Ќатори кокулони ман ѓазалхон мекунад дилро,
Ба васфи зулфи печонам ту шањбайте бигў дигар.
Хиромон рафтанам  аз ту, таманноям барои ту,
Ба њангоми муњаббат њам набошад гуфтугў дигар.
Бинозам ишќро, љоно, магў бар ман, ки ањли шањр,-
Сурайё њарфи ишќатро бигўяд мў ба мў дигар.



– 113 –

Даст ба дасти орзу

*    *    *

Дардро гуфтам маро танњо гузор, 
Гуфт: - Ин њарфат надорад эътибор.
Гуфтамаш: - Дилтанги хушњолї шудам,
Гуфт: - Бар ман чи? Надорам њеч кор.
Гуфтамаш: - Сангиндилї ту ин ќадар?
Гуфт: - Њарчи фикр дорї мешумор.
Гуфтамаш: - Аз чи ситамњо мекунї?
Гуфт: - Арзатро бубар бар пеши ёр.
Гуфтамаш: аз љаври ту нолон шудам,
Гуфт, ки: ошиќкушї бар мо шиор.
Гуфтамаш: - Бо ѓам агарчи мекушї,
Дўст медорам варо ман бешумор!
Гуфт: - О, вањ! ин суханњоро бубин,
Эй Сурайё, дарди мо шўхї мадор.
Гуфтамаш андар набарди сарди ту,
Ишќу мењру сидќ бошад дастёр!

Афсуни чашмони маро њар лањза афзуни дигар,
Љодунигоњам њамчунон дорад ба ќалби ту асар?
Њастем  дар банди љунун афтода бар кўи ѓамат,
Кай мешавї Маљнуни ман аз  њоли Лайло бохабар?
Аслан агар девонагї кори дили Лайло набуд,
Ќайсе ба њайси марди ишќ овоза мешуд инќадар?
Донам, ки сабре гар кунї аз ѓўра њалво мешавад,
Аммо шунидам инчунин сабри зиёд орад хатар.
Ахтаргуле  аз осмон овардани ту шарт нест,
Ову фаќат бо як нигањ то арш, то боло бубар!
Бар ишќ бовар мекунам, парво надорам з-ин сабаб,
Маљнуни беди ин дилам  њосил намеорад агар.
Њосил надорад беду худ донї зи чї дорад маќом?
Гањвора бошад чўби он! Дидї аз ин боло самар?
Ту бар Сурайёи худат дар хонаи дил љо бидењ,
Бахте њамин кофї маро к-аз ёди ту дорам гузар.

Боз кардам њасратам дар сина зиндон беасос,
Аз барояш, эй муњаббат, ин бувад оё сипис?
Ќадри зар заргар бидонад! Баъди ин беќадрињо,
Рост гў ман зар набудам, ё ки  ёрам заршинос.
Бештар ѓам медињад, то бештар ёдаш кунам,
Мењрубонињо-ш мегардам, Худоямро шинос.
Зиндагї чун обшорон … гуфтаанд ин борњо,
Дарки ин маънї бикун бо ту бигўям илтимос.
Ман дигар њарфе надорам, њар чї мехоњї, бигў,
Пас чї  фарќе мекунад бо корд куштї, ё ки дос?

Чашмдори як нигоњи чашмњои дилбарам,
Интизорї бо хаёлаш нола дорад дар барам.
Гар нигањ созад ба сўям он нигоњи мењрбор,
Ман ба шањри орзуву ишќ ўро мебарам.
Љуз Худоям њељ кас огањ нашуд гарчи бикушт,
Дар кавири дарду њаљраш он чи омад бар сарам.
Гар набудї пеши Лайлї сўхтанро эътибор,
Ман ба рўњи поки Маљнун сохтанро офарам.
Ман панањ љўям зи дардат аз радифу ќофия,
Чун наљоте аз ѓами ту бар ѓазал рў оварам.
Бар алайњи ин шикоятњо зи бемењрии хеш,
Кош мегуфтї: - Сурайё, ман ба ту ошиќтарам.

Танњотар аз танњоиям, танњо чаро мемониям?
Оё, хабар дорї, ки ман дар  банди ѓам зиндониям?
Гўянд мардум ишќро маънии њастї аст, лек
Андўњи ишќи ту фаќат дар ќисмати пешониям.
Гуфтї,-ба рўи моњи ту истораи чашмат базеб,
Аммо надонї аз ѓамат сад абри хун борониям.
Сад ќарн андар лањзањо, мурдам ба чашми интизор,
Њайфо фаќат њасрат бишуд подоши ин пазмониям.
Гурдофариди насли нав гаштам зи сўзи дарди ту,
Бо ѓам, ба љанги тан ба тан њаргиз намеафтониям.
Оре, зи бемењрии ту бисёр кардам шиквањо,
Аз ин шикоят бо вафо кай шарм медорониям?

Ба љони ту, ки њиљрон мекунад ќатли таманноям,
Давоми роњро бо ёрии ёди ту паймоям.

Фарзона

Фаќат ёди рухат, эй љон, њамебахшад тасаллоям,
Биёву дар канорам мон, њамин бошад таманноям.
Агар дирўзу имрўзам зи кўи орзу дур аст,
Яќин донам, умеде мекашад дилро ба фардоям.
Аё ѓофил, намедонї чаро бо ин њама љабрат,
Миёни издињоми ѓам мани гумгашта пайдоям?
Надорам бими ѓамњоят, чуноне гуфт Фарзона:
«Давоми роњро бо ёрии ёди ту паймоям».
Набошад дўстдориро гунањ, медонам ин, аммо
Агар кардам хато ногањ, Худољонам, бибахшоям.
Њасуде гар кунад ѓайбат, занад бар фарш номамро,
Надорам њеч боке з-он,  њамин кофї, Сурайёям!

Садри дил бошад њамеша љойгоњи модарам,
Ќалби ман ором гирад дар паноњи модарам.
Сода гуфтан њам чї душвор аст шеъре бањри ў,
Баски сад дафтар ѓазал бошад нигоњи модарам.
Дурам аз ўву дилам гум мезанад, то њар сањар,
Бўса чинам як баѓал аз рўи моњи модарам.
Њар барори кори ман оѓоз мегирад яќин
Аз дуои дастњои хайрхоњи модарам.
То шиносам неку бадро бо насињатњои ў,
Боз хоњам љангњои гоњ-гоњи модарам.
Дер фањмидам, ки гоњи баччагї гулќанд не,
Интизорї ќанд буд, дар кўча роњи модарам.

Набошї зиндагї душвор, фањмидам,
Чї осон мешавам абгор, фањмидам.
Туро кам доштан будаст таќдирам,
Људої мешавад бисёр, фањмидам.
Љунунбахшандагї доранд чашмонат,
Ман аз тарзи нигоњат, ёр, фањмидам.
Агар ишќу умеду дил ба њам оянд,
Ба аќли мо намонад кор, фањмидам.
Зи љаврат ќањр кардан пешаи ман нест,
Валекин ноз њам даркор, фањмидам.
Зи баъди сўзи ѓамњоят, Сурайёро
Набошад бок аз озор, фањмидам.

То ба кай аз дарди ту нолон шавам?
Ќиссае дар мањфили ёрон шавам?
Бо људоињо, ки мегардад насиб,
Ман ѓуломи кишвари њиљрон шавам?
Шеър њам лабрез шуд аз дарди ту,
Ман куљо бояд кунун пинњон шавам?
Не, хато гуфтам! Чаро бояд гурехт?
Дардро ман рў ба рў пурсон шавам.
Баъди ин пинњон нагардам њеч љо,
Шеър бо ман! Шер дар майдон шавам!
Аз заифї нест ин ашкам ба рўй,
Ќоилам гоње агар гирён шавам.
Дар матонат ман Сурайёям, бидон
Ифтихори љумлаи мардон шавам!

Дар анљумани дарди ту ман садрнишинам,
Эй кош, чї мешуд, ки чунин рўз набинам.
Як-як шунавам њарфу суханњои ѓаматро,
Дил ќисса кунад боз, чунон карду чунинам.
Ин ёду хаёлат бикунад шикваи дигар:
Бар хотири мо њукмраво, гашта ќаринам.
В-ин аќл сухан гуфт ба афѓону шикебо:
- Ин љодуи чашмош, ки девонабаринам.
Он дард куљо донаду ин ѓуссаи дурї,
Мурдан зи ѓамат гашта маро бахти навинам.
Ту хонда ѓазалњои маро гўш ба дил дењ,
Як бор њам иќрор бишав, наѓзтаринам.

Дар банди синаи худ дил бегуноњ дорам,
Дар пуштањои дардам як хирман оњ дорам.
Омад дубора наздам, гуфтам: - Машав гурезон,
Гуфто, ки  чорае ку? Њоли табоњ дорам.
Хоњам, ки бошї њар дам андар барам, азизам, 
Аммо яќинам охир сад иштибоњ дорам.
Ќисмат агар набошад хушбахт будани мо,
Дар кунљи хонаи ѓам як сарпаноњ дорам.
Њатто агар ситора андар барам нишинад,
Парвои он надорам,  чун ёди моњ дорам.



– 124 –

Сурайё

*    *    *

Афсўси бепоён маро, аз ман наї, аз ту наям,
Ин бозии ќисмат чаро?  Аз ман наї, аз ту наям.
Аз њалќаи гирдоби ѓам дилро рањон, љонро рањон,
Дасте фишон андешаро, аз ман наї, аз  ту наям.
Аз соњили уммеди ман мављи хаёли ту гузашт,
Бингар, ки тўфон бебаќо, аз ман наї, аз ту наям.
Ман, ки шиновар нестам, дарёбародар нестам,
Fарќам ба гирдоби фано аз ман наї, аз  ту наям,
Дар истгоњи зиндагї як дилмусофир интизор,
Киштии васли ту куљо, аз ман наї, аз ту  наям.
Хоњам, ки бошї пеши ман, њам нўши ман, њам неши ман,
Пинњон зи чашмони Худо, аз ман наї, аз ту наям.

Ман аз лутфи камат бисёр метарсам,
Пасон, аз таънаи аѓёр метарсам.
Чу шамъе бехабар аз худ њамесўзам,
Ман аз ин њолати ночор метарсам.
Чаро гўї њадиси ишќ камтар хон,
Худо шоњид, ман аз ин кор метарсам.
Агар гўянд бовар кун вафоямро,
Аз ин бовар њазорон бор метарсам.
Шаби даймањ маро андўњу ѓам додї,
Ки ман аз ин шабони тор метарсам.  

Ба холат нисбати мушки Хито кардам, хато кардам,
Ман ин ташбењи бе нисбат чаро кардам,

                                                                      чаро кардам?
Камоли Хуљандї

Дар ин шабњо бароят ман дуо кардам, дуо кардам,
Мабодо, к-ин сухан гўї, хато кардам, хато кардам.
Худо аз арш ишќатро даруни сина гар бинњод,
Љуз ин коре накардам, ки вафо кардам, вафо кардам.
Њар он захме, ки дурият бароям њадяе фармуд,
Фаќат бо шукри њастият даво кардам, даво кардам.
Зи боѓи дигаре њар шаб ту себи бўсањо чинї,
Намедонї, ки ман бо худ чињо кардам, чињо кардам.
Ман аз ќисмат, ки ранљидам, ѓамат арзон бароям дод,
Бубахшо, ин ки густохї чаро кардам, чаро кардам.
Њама рўзу шабон донї, ду чашмам чори роњат буд,
Намози интизориро ќазо кардам, ќазо кардам.
Fаматро чун харидорам, ба савдоят гирифторам,
Чу ишќатро ба нархи љон бањо кардам, бањо кардам.

Такя бар дасти ќалам њар рўзро бегањ кунам, 
Шаб зи њиљрат доѓи дилро њолазори мањ кунам.
Ман вафо орам ба подоши хиёнатњо, вале
Хуб донам, ќадри худро хоки рўи рањ кунам.
Гар кабўтарњои ишќам дар ќафас андохтї,
Пас чї сон дар боѓи дил бо орзу чањ -чањ кунам.
«Садр»-и њар мисраъ нигар оѓушта бар андўњи мост,
«Ибтидо»-ро ман, валекин дур аз ин «О вањ!» кунам.
Дарди ман таќтеъ нашуд дар вазни шеърам, бо алам,
Чун набитвонам њиљои оњи худ кўтањ кунам.

Як лањза чаро шўхи бало менаравї аз дари ёдам,
Эй ишќталаб, аќли маро бурдиву аз кори ту шодам.
Шаб то ба сањар ёди ту афсона кунад, аз ѓами њаљрат,
Ман ќиссашунав, ќисса бигў, бешу камам бањри ту додам.
Аз рўзи азал мењри ту њамќисмати ман нест, ба ќасдаш,
Дар батни ѓамам тифли умед аст, ки ѓамзода бизодам.
Бо боди сабо як сари мў аз ту расад лаззати дидор,
Бо он ки сањар аз сари кўи ту расад, ошиќи бодам.
Хоњам, ки занам ќуфл ба симкарти дилам, лек чї њољат
Охир ту, ки аз ёд бидонї њама «пасворд»-у «код»-ам.

Ин достони ѓамро гўям ва ё нагўям?
Њастии бешу камро гўям ва ё нагўям?
Афтодаему мискин дар кўчањои ишќаш
В-он дидањои намро гўям ва ё нагўям?
Имрўзро чи гўям? Фардост њосили умр,
Фурсат шумор дамро, гўям ва ё нагўям?
Он ёрро, ки мерафт осуда аз бари мо
Нашнид зеру бамро гўям ва ё нагўям?
Мањтоб ошиќи рўз васлаш надида боре,
Ин рози субњдамро гўям ва ё нагўям?
Аз мо набуда дунё, њуш дор, мефиребад,
Поёни печу хамро гўям ва ё нагўям?

Мо ошиќи чашмони ѓазалгўи туем,
Бисмилшудаи теѓаки абрўи туем.
Ин куштани ту дард дињад љону танам,
Бо тозаалам, вале равон сўи туем.
Аз хеш асар љуста наёбем аљаб,
Мо гумшудаи олами дилљўи туем.
Эй дўст, бигў ќиблаи васли ту куљост?
Афтону давон дар талаби рўи туем.

Зи ѓамат дубора имшаб ба ѓазал паноњ бурдам,
Ту бубин, ки ин шикоят ба суроѓи моњ бурдам.
Чу ѓамат ба хонаи дил, ки зиёда танг омад,
Мани бењунар паноње ба њиљои оњ бурдам.
Ман аз ин ситоразорон, ки ба шаб њамекунад ноз,
Ба яќин расидам охир, ки мањам ба чоњ бурдам.
Ба њамон нигоњи аввал, ки ба шањри ишќ мебурд,
Ки ба умри хеш онро чу дуои роњ бурдам.
Ту бигў зи хилвати мо, ки садои тиќ-тиќашро,
Ба садои њиќ-њиќи худ ба чї иштибоњ бурдам.
Ту гарам ба ишќбозї дили худ баранда донї,
Магарам хабар надорї ки гањеву гоњ бурдам?
Ту биё ба љашни Наврўзу зи кибри хеш бигзар
Ва бигў, ки аќлу дилро ба њамин нигоњ бурдам.

Ман сукуте пур зи овозам,
Ман њадиси ќиссаву розам.
Эй муњаббат, болу пар бахшо,
Ибтидо дар туст парвозам.
Гар ту бошї дар миёни дил,
Дар канорат ишќро нозам.
Вожаоњанги ѓазалњоро
Номи ту љўр аст бар созам.
Гар биёї як баѓал бо ишќ,
Сад баѓал оѓўш андозам.
Аз танини хуррамии умр,
Шеърро лабрез месозам.

Ноз-нози нозанинат ман,
Гавњару дурру нигинат ман.
Дар самои бахти хандонат,
Чун ситора мањљабинат ман.
Ишќро маљнунсифат бар дил
Љой кун, лайлотаринат ман.
Ишќи аввалро намедонам,
Ин яќин, ки охаринат ман.
Бо њамин неши забони хеш,
Нўшдору, ангубинат ман.
Бо њама љангу љидоли худ,
Сулњхоњу њам ќаринат ман.
Гар Сурайёям ба арши дил,
Бењтаринат ањли заминат ман.

Буѓз дорам дар гулў, к-осон намеояд бурун,
Гиря туѓён карда ояд, њиќ-њиќам печад дарун.
Борњо гуфтанд,- бошад давлате дидори ёр,
Бањри савлат рехт бояд дидаро дарёи хун?
Як суоли дигаре садсолањо матрањ шуда,
Аз чї ин давлат ба ёрон зуд меёбад забун?
Њамчу Лайло сўхтам дар њасрати Маљнуни худ,
Дар биёбони ѓамаш девонагї дорам кунун.
Эй фалак, андеша дорї? Шонањои  як зане
То чї њад бояд кашад бори ѓами гардуни дун?

Fусса мегўяд ба дил танг омадам, оњам бикун,
Шукр мегўяд,  ки њошо, рўй бар  мо њам бикун!
Ман намедонам, чї гўям ќиссањои ин дуро,
Дар миён мондам, дигар, бар љонибе роњам бикун!
Шукргўён гар кашам оње, маро маъзур дор,
Ё биёву аз паёми шодї огоњам бикун.
Юсуфи гумгаштаро пайдо њамесозї агар,
Ман Зулайхоям, канораш зинда дар чоњам бикун.
Наљми рўят мењмони Кањкашон баски набуд,
Мизбони хотирам шав, њолаи моњам бикун!

Гуфтиям: - То чанд сўзи нима-нима љони ман,
Аз чї донам? Сўхтанњо нест дар фармони ман.
Гарчи донам њар шабе дар осмон мањтоб нест,
Боз мељўям, куљо бошад мањи пинњони ман?
Чун туро ошиќкушї расвои олам карда буд,
Кай маро њам мекушї, эй мояи армони ман?
Шоми дардамро паёми субњи умеде, ки нест,
Ту магар поён бубахшї ин њама њиљрони ман?
Файли ишќатро даруни сина медорам нињон,
Ту биё, «likе»-е бизан, эй хубу эй султони ман!

Дило, бар њоли зорам гиря мекун!
Хазон дида бањорам, гиря мекун!
Магў дигар хато аз ман гузашта,
Хато дар чашми чорам, гиря мекун!
Манам шабзиндадори хотири ёр,
Фаќат дардаш нисорам гиря мекун!
Њамегуфтам шавам аз бандат озод,
Куљо ин чора дорам, гиря мекун!
Туро аз ман на парвоест, не ѓам,
Гул астам, ё ки хорам, гиря мекун!
Бароят сарф кардам гарчи умрам
Њамин аст иќтидорам, гиря мекун!
Сурайё аз муњаббат лаб набандад,
Шуда ишќат шиорам, гиря мекун!

Чун ёди шумо дар сари мо гашт хиромон,
Бечора дилам волаву шайдову парешон
Дар банд маро кардиву аммо ту надонї?
Худ бин, ки гирифторї ба ин чоњи занахдон.
Гармак бинамудат ба назар кулчаи рўям?
Чун нон бинамояд ба гадо он мањи тобон.
Дар боѓи ду рухсори шумо лола дамидаст,
Хандон зи чї бошад бари ин рўйи гулафшон?
Чашмони шумо соќии пуртаљриба дорад,
Як љуръа нанўшида шудам масту ѓазалхон.
Ман масти таманнои нигоњаш шудаам, бин
Коняк ба кињо мебарад он соѓари чашмон?
Эй дилбари шўридаи мо рањм бифармо,
Озод кун аз доми расанљодуи мижгон.

Бар алайњи хуфтагон бедор мебояд шудан,
Пойдори нангу ному ор мебояд шудан,
То шавад кам гиряњои ошиќони номурод,
Як табассум дар лабони ёр мебояд шудан.
Баъди њар шаб субњ меояд, вале бо ин њама
Худ чароѓе дар шабони тор мебояд шудан.
Ин масал асло надорад куњнагї дар њар замон,
«Дил ба ёру даст андар кор» мебояд шудан.
То расї бар давлати дидори ёри хештан, 
Шањрванди кишвари озор мебояд шудан.
Кай шавад пайдо ба чашмаш мењр мепурсї агар,
Нест пинњон, мунтазир бисёр мебояд шудан.
То бидонї чун бувад ин дўстдориву љунун,
Чун Сурайё ошиќи абгор мебояд шудан.

Аз ин мотамсаро љои гурезе њаст? Бар ман гў!
Чаро бошад чунин таќдир моро паст? Бар ман гў!
Набояд мешудам ошиќ, чунин њарфе надорад суд!
Чї кардан метавон? Тир аз камонаш љаст, бар ман гў!
Агар дарёдилї кардам ба ваќти орзуњоям,
Чаро бар моњии тилло фикандї шаст? Бар ман гў!
Даруни сина исёне зи хомўшї ба танг омад,
Вале њоло чаро буѓзе гулўро баст? Бар ман гў!
Ба нохун медаронад рўњи моро гурги бедодї,
Зи чанголи ѓамаш бояд чї гуна раст? Бар ман гў!
Надорад њеч парвое банї Одам ба њамдигар,
Ало, Саъдї, ку он узве, ки мепайваст? Бар ман гў!
Саросар дар љањон њоким фаќат љабру ситам золим
Чаро олам расида бар чунин бунбаст? Бар ман гў!
 



– 141 –

Даст ба дасти орзу

*    *    *

Шеъри ман шўре надорад бењузури ёди ту,
Мешавад то боз гўям њарфњои шоди ту?
Њарф- њарфи вожањои шеър мепурсад зи ман,
Ростї кай мерасад ин ишќ бар имдоди ту?
Ќадди болои туро ман дўст медорам, бидон
Гар нагуфтам њеч гањ аз ќомати шамшоди ту.
Як сари мў гар бигўям ќиссањои ишќи худ,
Достоне мешавад бар наслу бар авлоди ту.
Дар сари вайронањои бахти худ биншаста ман,
Боз хоњам дар дуоям хонаи ободи ту,
Ман Сурайёям ба поси ишќ, боре њам бигў,-
Нозанинам, љовидонї мешавам Фарњоди ту!

Гар набошї пучу бемаъниву холї зиндагонї,
Њељ арзиш њам надорад дар назарњо шодмонї.
Ин суоли ман њамеша интизори як љавоб аст,
Мешавад оё биёї, дар канори ман бимонї?!
Њарчи афзун гар шавад, арзиш наёбад, з-ин сабаб ту
Бо њама сидќу садоќат ќадри манро менадонї?
Дар  набарди дардњоят ќањрамонињо намоям,
Лек бингар, ин дили ман хаста шуд аз пањлавонї. 
Аз људої гар бигирям, ќоилам, чун айби ман не,
Ашкњоям менатонад ин ѓаматро посбонї.
«Ин Сурайё инќадар нолад»,- магў, эй дўст, хоњиш,
Рози дил ман бар ќалам гуфтам, ѓазал омад нињонї.

Ин дили ман бо њама дурдонагї,
Наѓз медонад ѓами мардонагї.
Ман ба пои дил бубастам силсила,
То шавад оќил аз ин девонагї.
Гарчи медонам, наметонад дигар
Бо љунуни ишќ ў фарзонагї.
Бин, диламро бар ќафас андохта
Ин Њуморо мекунам ман хонагї.
Маслињат дорам ба ту, эй дил, ба худ
Ошно кун шеваи бегонагї.
Он касе, к-аз оташи ишќе насўхт,
Аз куљо донад ѓами парвонагї.
Њеч кас парво надорад аз ѓамат,
Бас дилам, дигар макун мардонагї!



– 144 –

Сурайё

*    *    *

Ман аз чашми хумори ёр донистам, 
чї ширин аст пазмонї,

Бароям ошкор ин буд, бо шавќе тамошо дошт пинњонї.
Зи лаззатњои пинњонаш чї пайдо завќ мебурдам 

канори дил,
Ба савдояш таманно дар нигоњам шуд 

зи шўру ноз арзонї.
Њамон рўзе, ки хомўшї тамоми њарфњоро зад ба љои мо,
Ба исёне дили ман дар њавои набзи ту мезад! Намедонї?
Бигў, шўру шару шавќи хаёли хешро аз банди зулфонам, 
Људо бинмуда бо њасрат, даруни дил тавонистї, 

ки ѓунљонї?
Њанўзаш ёди чашми ман ба маѓзи љони ту пайванд, 

медонам
Муяссар нест берун кардан аз хотир Сурайёро ба осонї!

Ту њам оё ба дилтангї панањ бурда, бароям шеър мегўї?
Ба ёди атри гесўям насими субњро бо шавќ мебўї?!
Ту њам оё хуморї мешавї њар лањза бар лањну садои ман,
Чунин дарди хамўширо даруни лањзањо сад ќарн мепўї?!
Миёни издињоми ѓам њазорон бор хушкида, вале аз нав
Ба ёди чашмњоям чун гиёње аз кавири дард мерўї?!
Ту њам оё шудї пазмон ба гармии навозишњои дастонам,
Ба њасрат он нигоњи интизоратро ба оби  дида мешўї?!
Асири беилољият нињода сар ба зонуи ѓами њиљрон,
Зи моњи пурраи шабњо ту њам акси рухи дилдор мељўї?!

На њавои кина дорам, на њавои мењрубонї,
Ба яќин расидам охир, ки ту ќадри ман надонї.
Ту даруни сина љойї, ба бурун дигар наої,
Пас аз ин  бидон, муњим нест канори ман бимонї,
Ту мапурс бе ту чунам, ки дар ин сарои пурѓам,
Ки ба рўњи мурдаи ман ту чї кўмаке расонї?!
Њама дам љафо кашидам, ба Худо, зи дасти ишќат,
Магузор ранљ бинам, ту агар салоњ донї!
Ва агар суол дорї ту зи бешу аз ками ман,
Њама дарду доѓи ишќам ту зи шеъри ман бихонї.
Ба дили шикастаи ман зи чї њарф метавон гуфт? 
Ту бифањм рози моро ба забони безабонї.
Ва магир нукта бар ман ту зиёд гуфта бошам,
Ту бигў чї чора созам, ки њамеша дар миёнї.



– 147 –

Даст ба дасти орзу

*    *    *

Рањо гаштан зи ишќи ту маро осон агар будї,
Њавои шеъру њоли ман, яќин њоло дигар будї.
Даруни оташи њаљрат бибурдам сели њасратњо,
Накардї чорае, аммо агарчи бохабар будї.
Миёни дашти андўњат сароби бахт мебинам,
Ки он љо бар наљоти ман нигоњатро гузар будї.
Љавоби њар муњаббатро њамезебад садоќатњо
Чаро рафтору кирдорат хилофи ин назар будї.
Ба подоши вафодорї садоќат њаќќи ман бошад,
Вале њайњот њаќќи ман фаќат чашмони тар будї.
Набудї дар канори ман, зи дасти шуми ин таќдир
Њамеша дар миёни мо вале, аммо, магар будї.
Давоми ќиссаи дардам чї њољат гуфтанаш, зеро
Њамебинам шикоятњо бароят беасар будї.
Ман аз ту давлату љову љалолеро намехоњам,
Маро ишќу муњаббат дењ! Ва кош он бештар будї.

Ин олами дардамро ман донаму танњої,
Бо хеш  набардамро ман донаму танњої.
Љўбори ѓамат љорист аз чашмаи чашмонам,
Хунобаи сардамро ман донаму танњої.
Бо ёди ѓамат ин дил хуни љигарам афзуд,
Рухсораи зардамро ман донаму танњої.
Офоќ њамегиряд бар њоли дили зорам
В-ин гиряи њар дамро ман донаму танњої.
Аз ишќ сухан гуфтан бас бошаду бас бошад,
Ин олами дардамро ман донаму танњої.

Агар гўям, ки бо ман мон, ту метонї, наметонї?
Зи ишќи ман њадисе хон, ту метонї, наметонї?
Хаёл аз сар бурун оварда дасти орзуро гир
Ва будан њадяе медон, ту метонї, наметонї?
Ба сони чењраи шабњо дилам ѓамнок мегиряд,
Магар мушкил шавад осон ту метонї, наметонї?
Ало ёри љафопеша, чаро љабри ту камтар нест,
Њамин шуд њосили хубон ту метонї, наметонї?
Биёву бар Сурайё гў: Канорат то абад монам,
Аламњоям бикун љуброн, ту метонї, Наметонї?!

Бо нигоњат зиндагиро тозаву тар сохтї,
Аз муњаббат хонаи дилро мунаввар сохтї.
Вањ, чї зебо омадї андар канорам ногањон,
Хорасанги ќалбро чун дурру гавњар сохтї.
Чархи гардунам агар давре ба сўи мо назад,
Бар алайњаш орзуро чархи дигар сохтї.
Як ќадам хушбахт будан ќисматамро рањ набуд,
Ту чї сон осон ба ин рањ бахт рањбар сохтї,
Ман, ки андар оташи андўњи худ месўхтам,
Хуррамиро бар наљотам њавзи Кавсар сохтї.
Дар фазои шеъри ман  гар ёди ту пар мезанад,
Мурѓи илњомам шудї, њар вожаро  пар сохтї.
Пас, Сурайё то сурайё шукр мегўяд, ки ту
Ишќи покатро ѓазал кардиву дафтар сохтї.

Чаро ту шеваи ёрї намедонї,
Ба муштоќон њаводорї намедонї.
Ситора аз бароям ќисса мекардї,
Ки мaњ шоњид, вафодорї намедонї.
Шикоят бар дарат гарчи набурдам њеч,
Маро куштиву ѓамхорї намедонї.
Кабўтар бар кабўтар бўса мезад боз,
Бањор омад, гирифторї намедонї.
Сукути хонаву занги дарам хомўш,
Нигоњи яъсу ѓамборе намедонї.
Ба рўзи ид чашмат идии ман буд,
Бубахш, аммо харидорї намедонї.
Зи санги хораат як бор мепурсам,
Чаро, эй дил, ту дилдорї намедонї?

Љоно, чї шавад ёри ситамкор набошї,
Мурдам зи ѓамат мўниси аѓёр набошї.
Ман масти шароби нигањи нози ту њастам,
Боз ой ба майхона, чу њушёр набошї.
Тасбењи ѓамат чарх занад дар кафи дардам,
Њайфо, ки ба зикраш ту мададгор набошї.
Ман то ба дари субњ ќиёмат кунам имшаб,
Гар бо дилакам дилбари ѓамхор набошї.
Дар давраи васлат нашавам нуќтаи марказ,
Њаргиз ба љафо гардиши паргор набошї.

Дар он чашмони афсунгар чї љодуе нињон дорї,
Ки бо ними нигањ моро љунуни ишќ меорї.
Чї розе њаст он барги лабонатро? Агар хандї,
Чаманзори табассумро ба рўйи роњ мекорї.
Тамоми хонаи дилро шудї соњиб, кунун бингар
Саропоям ба љои хун ба шарёнам ту мешорї.
Њама аќлу хаёлам ту, савобам ту, вуболам ту,
Њукуматдори моиву маќоми мо гирифторї.
Чунон махмури мастии хаёлат кардаї аќлам,
Ки дар рўъёи пурафзун бубинам хоби бедорї.
Зи љинси чист ќалби ту, бигў, пўлод ё санг аст?
Чаро дар банди ишќи худ зи дурият биозорї? 

Надорам тоби танњої, равон умрам ба рањпої,
Чаро охир азизи дил канори мо намеої.
Маро деви нигоњи ту ба банди љодуяш бигрифт,
Худо гўям кунун дигар тилисмашро набикшої.
Зи теѓи кунљи абрўят ду чашмат дил нишон карда,
Њамегўянд: мехоњї, намехоњї ту аз мої!
Бурун оварданат аз дил гумон кардам, ки осон аст,
Надонистам, ки дар ќаъри дили шайдои мо љої.
Бигашта орд кайњо гандуми ќалбам, валекин ту
Ба зери осиёи дард бепарво чї месої?
Агар ёдам намеорї, зи бемењрї ту саршорї,
Бидон инро азизи љон ту дар ёди Сурайёї.

Дар ишќи ту бандам, асаре њеч намонда,
Чун ёд накардї хабаре њеч намонда.
Осудаву ором сафар кард  вафоят,
Ман мондаву  накшуда даре њеч намонда.
Мењроб кунам номи ту дар масљиди ишќам,
Љуз ќиблаи рўят назаре њеч намонда.
«Дар боѓи љањон як  гули бехор» надидам,
Љуз њикмат аз ин, бин, дигаре њеч намонда.
Дигар набарам аз  ту шикоят ба дари Ў, 
Валлањ, шаби ѓамро сањаре њеч намонда.

Бингар зи чашм хобам осон чї сон парида?
Инро магў шикоят к-инљабр нури дида.
Аммо чу шиквањоям аз ќисматам фузун аст,
Кун вонамуд, гўё ин дардро надида.
Ман аз ќалам њамеша дидам вафову ёрї,
Бори  ѓамам кашид ў хун аз љигар чакида.
Коѓаз ба номаи  ѓам шоњид, чу буд холис,
Рўяш сиёњ кардам андар миён кашида.
Ин љону тан надорад тоќат ба сўзиши мо,
Шарм оядам, ки гўям ишќаш ба љон харида.
Кўтоњ мекунам њарф, исторањо чу рафтанд,
Ин шаб гузашт, оре, субњи дигар дамида.
Аммо бидон, ки дардам аз пои ту бигирад,
Рўзе, ки ман бимирам бар васл норасида.

Зи љодуњои чашмонат хабар дорам, 
ба ин андоза аммо не,

Гирифтори расанљодуи мижгонам, 
вале дардо, ки аз мо не.

Паёпай мекушї моро ба дарду доѓи танњої, 
валекин боз

Аљал аз мо гурезон аст, умеди будани ту пойбарљо не.
Ситезам бо њама дунё, надорам чашми мастатро,

 њамин мушкил,
Магар девонагињоям гирифтан ќасди Исоро 

зи Мўсо не?
Шунидї лола дарди худ даруни сина пинњон карду 

хандон шуд,
Ту њиммат кун, зи лабханди лабони мо биљў пинњон,

 ки пайдо не.
Нигар марзи људоињо гарам девори Чин гашта, 

ба ќасдаш ман
Туро гўям, агар кардам фаромўшат, 

бидон номам Сурайё не!

МЕЊРУБОНЇ ГУМ ШУДА

Мењрубонї гум шуда дар шањри мо,
Њаст оё, дар хиёбони шумо?
В-он нигоњи мењрбори мардумам,
Рафта кайњову намедонам куљо.

Дар шумо њам ин садоќатњо дурўѓ?
Њам иноят, њам саховатњо дурўѓ?
Лутфи одамњо њама маснўиву
Шафќату мењру рафоќатњо дурўѓ?

Дар шумо њам пиру барноњо даѓал?
Њокими дилњо шуда шўру маѓал?
Мардумон бо хештан бегонаанд?
Шарм н-ояд аз чунин кору амал?

Дар шумо њам ошиќи якрў намонд?
Дар муњаббат Ќайси маљнунхў намонд?
Ањду паймонро намонда эътибор,
Гарди хоки мардуми некў намонд?

Дардњои дигаре, њам гуфтанист,
Дил бигўяд хап куну ором ист.
Дўстам, гар ин њама камбуди мо,
Дар шумо бошад, ба шањри мо фирист,



– 159 –

Даст ба дасти орзу

МАВЛУДИ МОДАР

Дурам аз ту рўзи мавлудат азизам, Модарам!
Дар хаёлам хештанро бар канорат мебарам.
Меравам бо ту ба шањри орзу в-он љо ба шавќ,
Аз хиёбонаш бароят ман љавонї мехарам.

Мўи испеди сарат аз нав сиёњї мекунад,
Рафта ожанг аз љабинат узрхоњї мекунад.
Њеч кас зеботар аз модар нашуд, бар ин  сухан,
Чашмњои бачагии ман гувоњї мекунад.

Андар ин шањре, ки пур афсона шуд бори дигар,
Медињам аз омади ту баччагиямро хабар.
Бо њавас бингашта бар рўи мањат, мегўямат:
-Бахш, модар, ман љавоният хазон кардам, нигар!

Дурам аз ту рўзи мавлудат азизи ман, бубин,
Бо хаёлу орзуи хеш гаштам њамнишин.
Њар куљо њастї, азизи ман, муборак зодрўз!
Зинда бошиву саломат, орзуи ман њамин.

ЌАТОРИ ВАЌТ

Раќам зада шумори умри мо,
Ба дасти мењрубони худ Худо.
Чи гуна бурданаш, вале ба сар,
Бидон ба дасти туст мубтало.
Зи барабас гузаштанаш дареѓ,
Намекунї чаро, чаро, чаро, чаро?!

Ќатори ваќт меравад, чї зуд,
Ќатори ваќт меравад, чї зуд.
Ба ќадри он намерасї, чаро?
Ба дарки он намерасї, чаро?

Нигар ба ваќти бошитоби худ,
Бирав бигир з-ў њисоби худ.
Дареѓи ваќти тайшуда, чаро,
Фиребї умр бо сароби худ.
Биё, ба ќасди фурсати камаш, 
Ту ишќро бикун љавоби худ.

Ќатори  ваќт меравад, чї зуд,
Ќатори ваќт меравад, чї зуд.
Ба ќадри он  намерасї, чаро?
Ба дарки он намерасї, чаро?

Биё, биё, биё, биё, биё,
Ба хотири гузаштањои мо.
Умеди босаодати пагоњ
Бидон ту ќадри ваќти бебањо.
Тамоми умр бебаќо шавад,
Чу ваќти марг мерасад фаро.

Ќатори ваќт меравад, чї зуд,
Ќатори ваќт меравад, чї зуд.
Ба ќадри он намерасї, чаро?
Ба дарки он намерасї, чаро?!

ДИЛИ ЗАН

Дили занро шикастан метавон, аммо
Ѓурураш зери по кардан наметонї.
Ва фахри ман њамин зан буданам бошад,
Ту болотар аз ин шоистагї донї?

 Бирафтиву гумон кардї, ки мемирам,
 Ба зери ѓуссаборони ѓами  њиљрон.
 Надонистї, ки ман оѓоз мегирам,
 Зи анљоме, ки бахшидї, азизи љон! 

Намегўям, ки осон аст танњої,
Намегўям, ки њасратро намедонам.
Миёни издињоми ѓуссањо, лекин  
Алайњи дарди ишќат мард мемонам.

Гумон кардї, пару болам агар кандї,
Чу мурѓи захмие дар лона мемирам?
Маро дар сина то ишќи паридан њаст,
Ба самти осмон парвоз мегирам.

Зи ќалби ман тамоми орзуямро,
Гумон кардї, ки осон аст бистонї.
Ба ќасди ќисматам бар зиндагї гўям,
Наметонї маро бар зону биншонї.

Бубахшо, хешро ќурбон намесозам,
Ба сели гиряњо дар бозии таќдир.
Тамоми ашкњоро ханда хоњам кард.
Ба оњанги умеду ишќи оламгир.

Аз ин ѓусса намемирам, ки танњоям,
Вале дардо, надонистї ту дунёям.
Агарчи пора кардї шишаи ќалбам,
Бидон, ки  нур бахшад он ба фардоям.

ШУКУФАРЕЗ
(Рубої ва дубайтињо)

Эй дўст, биё, дасти дуо боз кунем,
Рў љониби Султони љањон роз кунем.
Модар, ки чароѓи рўшани манзили мост,
Бар умри дарозаш талаб оѓоз кунем.

*    *    *
Модар сари зонут хуморї шудаам,
Як нусхаи асли беќарорї шудаам.
То давлати диданат насибам бикунад,
Бошандаи шањри интизорї шудаам.

*    *    *
Эй додари љон, ту такягоњам бошї,
Дар шодиву ѓам пушту паноњам бошї.
Шукронаи буданат, ки аз даргањи Дўст
Ман дасти дуо кушода хоњам, бошї.

*    *    *
Дар муѓча дамида беќарор аст бањор,
Наврўз расида, файзбор аст бањор.
Шармида ба сони наварўсону ба ноз,
Бо лола шукуфта гулузор аст бањор.

*    *    *
Эй моњ, ки ѓамшарики шабњои манї,
Бо розу ниёзи ман ту  гањ њамсуханї.
Он ёри ќарин  туро агар менигарад,
Аз оби ду дидаам бар ў дам назанї.

*    *    *
Аз дасти ѓамаш куљо гурезам, имшаб?
Бо љумла љањон балки ситезам, имшаб.
Он ёри маро зи ѓуссаам нест хабар,
Ман хуни диле ба ашк резам имшаб.

*    *    *
Эй вой, аламњои дилам тоза шуда,
Дар шањри шумо ишќи ман овоза шуда.
Гуфтам, ки равам, банд кунам ќулфи дилам,
Он љо ѓами ту соњиби дарвоза шуд.

*    *    *
Эй ёр, бигў, куљо бишуд ањду вафо,
Сар то ќадамат љилвагањи љабру љафо.
Гар ёди маро накарда хушваќт шавї,
Аз бањри Худо, њаром буд кайфу сафо.

*    *    *
Ин дил зи ѓамат пораву садпора шуда,
Андар талаби ишќи ту овора шуда.
Дар кўи ту аз чорагарї нест хабар,
Войи дилакам чораи бечора шуда.

*    *    *
Замоне офтобам гуфта будї,
Ки бе ту дар азобам гуфта будї.
Ба ќасди ќисмати найрангпеша,
Биё њар шаб ба хобам, гуфта будї.

*    *    *
Дили ман пора-пора аз нигоњат,
Бигў, бар кї бигўям ин гуноњат.
Агар авфи гуноњи хеш хоњї,
Кушо оѓўш, гир андар паноњат!

*    *    *
Гар аз ишќам гузар кардї, чї дидї,
Ба танњої сафар кардї, чї дидї?!
Дили ман зери поят нола мекард,
Ба болоњо назар кардї, чї дидї?!

*    *    *
Маро андар фироќи хеш куштї,
Сано бодат, ки беш аз пеш куштї.
Њамеша дўстдорат будаму лек
«Асал» - гўён ба зањру неш куштї.

*    *    *
Ба чашмонам нигар, девона гардї,
Зи лабханди дигар афсона гардї.
Ман аз найранги абрўям нагўям,
Зи имо гирди сар парвона гардї.

*    *    *
Туро бо бўсаборон кушт бояд 
Ва ё бо захми њиљрон кушт шояд?!
Вале чун бигзарам, бар ман садои
-Маро чашмони љонон кушт, ояд!

*    *    *
Туро дар сина љо кардам нињонї,
Нафас то њаст, љон, он љо бимонї,
Тамоми дил бувад кошонаи ту,
Бигў, бас бошад оё ин нишонї?

*    *    *
Маро ишќат ба сина роњбар буд,
Чаро ќалбат зи ќалбам бехабар буд.
Муњаббатро макуш гуфтам, валекин
Бароят илтиљоям беасар буд.

*    *    *
Ба љинси оњани ќалбат бигўям,
Дигар њаргиз суроѓатро наљўям,
Намебахшам, намебахшам, ки ногањ
Дари иќболро бастї ба сўям.

*    *    *
Азизам рўзи милодат хуљаста,
Нагардад ќалби ту аз шодї хаста.
Дари шодї бароят боз хоњам,
Дари ѓамњо, илоњо бод баста!

*    *    *
Ту њар боре рухат мањтоб гўї,
Зи дурият манам бетоб гўї.
Намесозад дили девона бовар,
Агарчанде ту бар њар боб гўї.

*    *    *
Сукути хона дилтанг аст бе ту,
Њаво мањзун, сияњранг аст бе ту.
Намедонам чї кардї бо дили ман,
Ки аќлу ќалб дар љанг аст бе ту.

*    *    *
Шаби танњоии ман беситора,
Набошад љуз ѓаму андўњ чора.
Макун гиря дили зорам, надонї?
Ки бар санге насозад ќатра кора.

